
MITUNA MPE BIYANO

BAEBELE ETENIYA II

 Nalingi liboso kotondo moko na moko na bino oyo bozuaki
nsango ya “kobondela mpo na mwasi na ngai.” Abelaki

makasi, makasi mpenza. Toyebaki te soko ezalaki nini, mpe
toyebi te eloko nini esalemaki, ezalaki kosanza mingi mpe
abungisaki mpenza mayele, mpe fievre pene na ntuku minei,
mpe tosengelaki ntango nyonso kozipa ye babulangeti ya malili
mpenza. Boye…kasi akómi malamu sikoyo. Fievre nyonso esili,
mpe azali malamu. Boye azali na nzoto ya kolemba mpenza,
abungisi kilo pene na kilo minei na ndambo, nabanzi. Azali te
na…Na mpokwa oyo ameli likúti na ye ya liboso utá mokolo
ya Lomingo. Mpe na bongo azalaki malali makasi, mpe totielaki
Nkolo motemampo na ye, mpe Auti kolekisa ye na yango. Sikoyo
tolingi koyebisa bino ete bókoba kobondela mpo makasi na ye
ézonga.

304 Mpe sikoyo, na nsuka ya mpóso oyo, soko Nkolo Alingi,
nasengeli kokende na Miami. Mobange moninga na ngai, Ndeko
Bosworth, alingi kozonga na Ndako, mpe akomi na mibu pene
na mokama sikoyo. Abengaki ngai, alobaki: “Ndeko Branham,
yaka komona ngai noki-noki, nalingi koyebisa yo likambomoko,
liboso nákende.” Mpe ye…Ee, nakanisi ete alingi kobondela
mpo na ngai, mpe kotiela ngai maboko liboso ete ákende, boyebi.

305 Mpe na—nalikii ete nakoki kosukisa mikolo na ngai ná
lokumu lokola F.F. Bosworth. Na bato nyonso oyo nayebi na
mokili, moto nyonso oyo natikálá kokutana na ye na mokili,
Nakutáná naino na moto moko te, oyo nayóká mposa ya kokóma
lokola ye, lokola F.F. Bosworth; lokola—lokola motei, nalingi
koloba. Natikálá koyoka moto moko te, na mokili mobimba, na
bisika nyonso, oyo atikálá koloba likambo moko na ntina na
F.F. Bosworth, nyonso ezalá mpenza kaka ete azalaki “Moklisto,”
mpe na nyonso ezalaki, “ndeko ya solosolo.”

306 “Ntango tokendeke, totikaka bilembo yamatambe na zelo ya
ntango.” Azali ndeko moko malamu mingi, mpe akómi mpenza
mpaka sikoyo, pene na mibu mokama. Boye, aza—aza nde
kozonga Ndako, esili, mpe ayebisaki ngai. Ayebaki ete azali
kokende, mpe azalaki kaka kozela. Alobaki ete ntango ya kitoko
koleka na bomoi na ye ezali nde sikoyo, wana azali kaka kozela,
kasi alobaki ete ayebaki ete azali kokende.

307 Nalobaki: “Nasengelaki kokende naMichigan na mpóso oyo,
Ndeko Bosworth.”

308 Mpe alobaki: “Ee, kolekisa ntango molai mingi te, Ndeko
Branham, Nakoki lisusu koumela ntango molai te. Nazali kaka
kolemba ntango nyonso.”
309 Boye azali mpenza moninga na ngai, nakoki kozanga
kokende kuna te. Sikawa, soko nasengeli kokende kuna
na mpepo, nako—nakozonga na mpepo mpe ntango mosusu
nakozonga, tóloba, mpo na mokolo ya Lomingo na mpokwa; soki
te, ee, na bongo, ekosengela nákumba motuka, mpe ekoki kozua
ngai mwa ntango molai koleka.
310 Mpe bóbondela mpo na Ndeko Bosworth. Bóbondela ete
Nzambe…mpe ntango Akozua mobange tata na mabota, ete
Átinda bobele likalo ya móto mpo émema ye, bomoni. Nalingi
ye, azali lokola tata mpo na ngai.
311 Mobange mosusu…ye na Ndeko Seward. Na—nasepelaka
na mibange mpenza, na—nalingaka bango. Mobange Ndeko
Seward, ye mpe alalaki ndenge wana. Ya solo, Ndeko Seward
azalaki mpenza mobange bongo te, nandimi te ete akómaki
lokola Ndeko Bosworth.
312 Mpe bóbondela mpo na ndeko Bosworth. Nyonso ezali
malamu te na esika azali, kasi eza—eza…Azali na bosenga ya
mabondeli na bino, kasi mpo na eloko mosusu mpenza te, kasi
mpo na ye…mpo Nzambe átika ye ákende na kimia.
313 Sikawa…Na nsima tolingi mpe kobosana te, ete lobi, soko
Nkolo alingi, tokokunda moninga na biso moko, ya losambo
oyo, Ndeko Sol Coates. Azalaki koya awa mbala mingi, azalaki
kosala na biró ya poste mibu ebele. Mpe akufi na Lopitalo ya
ba-Veteran na butu eleki. Ndeko Cox ná ngai tokendeki kotala
ye, mpe azalaki na…na nsé mingi. Mpe asili kokende sikawa,
Moklisto. Mpe tosengeli kokunda ye, kozua nzoto na ye na
Ndako ya Matanga ya Coots lobi nsima ya nzanga, na ngonga
ya liboso, Ndeko Neville na ngai. Lisanga Neville ya bato misato
bakoyemba; tokokabola misala, Ndeko Neville ná ngai. Elingi
koloba, nayebaki te, ntango tobongisaki likambo yango, mpe
mpo naMeda. Boye, na bongo, matanga na ye ekozala lobi nsima
ya nzanga na ngonga moko, na Ndako ya Matánga Coots.
314 Na nsima, na ngonga mibale, mokolo ya Mitano, M. Wheeler.
Tozalaki kobenga ye Pod Wheeler; azali, nabosani mpenza, oyo
ya ye…Mpe, boyebi, na—nauti komona yango na zulunále, mpe
nayebaki te soko ezalaki nani, kino natunaki. Azalaki mozalani
na biso mibu ebele, mpe—mpe auti kokufa. Azalaki kaka awa,
liboso ya losambo, na mpokwa mosusu, mpe nazalaki komeka
komema ye na losambo. Na mpokwa mosusu, eleki mpóso pene
na misato, azalaki wana, mpe nazalaki komeka kondimisa ye
áya na losambo. Mpamba te, nandimi te ete azalaki kosambela
to ete azalaki na eyambweli moko boye, ata bongo, azali na
mwana mobali moko, oyo azali motei ya Batiste. Kasi azalaki
na eyamba moko boye te, na boyebi na ngai, mpe sikoyo, asili

kokende kokutana na Nzambe. Boye, ekozala mokolo ya Mitano
na ngonga ya mibale nsima ya nzanga, na Ndako ya Matanga
Coots. Lisusu, Ndeko Neville ná bamosusu bakoyémba, kuna na
matánga yango.
315 Na boye soko moko na bino alingi kozala na milulu yango,
ezali lobi na ngonga ya mibale, to, lobi na ngonga ya liboso.
Nakanisi ezali bongo. Boye te, ndeko? Na ngonga ya mibale, oyo
mosusu na ngonga ya liboso. Ezali bongo? Ngonga ya mibale, na
Ndako ya Matanga Coots.
316 Sikoyo mokolo ya Lomingo na ntongo…mokolo ya Mpóso
ekozala emisió. Mpe ntango mosusu Ndeko Neville akoyebisa
bino, na ntango yango, ndenge…soki tokoki kosala liyangani
ya kobondela mpo na babeli na mokolo ya Lomingo na mpokwa,
to ngonga oyo tokozonga, soko nakokende na mpepo na—na
Floride, mpo na kotala Ndeko Bosworth. Nayebi mpenza te
ndenge nakokabwana na ye, azali mpenza mobange moninga na
ngai molingami. Mpe ntango mosusu ekozala mbala na biso ya
nsuka mpo na kokutana, soko Nkolo apesi nzela, na mokili oyo.
Mpe ye…nayebi te soko nakokoka kokabwana na ye nokinoki
to te; mpe nazali na mposa ya kokabwana na ye te, kasi, boyebi
ndenge ezalaka, ozali na makambo mosusu osengeli kosala.
317 Sikoyo nazali na likambo moko oyo nalingi koloba awa,
wana bato bayei naino mingi te, mpe tozali biso na biso baninga.
318 Nazali na esengo ya komona Ndeko mwasi Smith awa. Ezali
mbala ya liboso namoni ye nsima na ntango molai. Nsango
boni Ndeko mwasi Smith? Mobu moko, oh, nakanisi, mbala ya
nsuka oyo namonaki yo…[Ndeko mwasi Smith alobi—Mok.]
Na Benton Harbor, nabanzi ete nakokóma kuna mokolo moko.
Malamu. Nakanisi mbala ya nsuka oyo namonaki yo, ezalaki na
molulu ya matánga na Louisville. Mpe nazoyeba lisusu Ndeko
mwasi Smith malamu mpenza. Ndenge to…nazaláká kokende
kozua ye na motuka ya monene ntango tozalaki kokende na
losambo. Gudró ya makála ezalaki kodiembela na nsima na
yango mpe mapapu komata mpe kokita, mpe malili ezalaki
makasi; mpe ngai, lokolo moko libanda. Oh, la la! Mai mingi
matioli na ebale utá ntango wana, Ndeko mwasi Smith. Iyo,
misie. Ee, totondi Nkolo mpo na bikaniseli ya motuya wana, mpe
tozali kokoba kolinga Ye.
319 Likambo moko, moto moko akokaki komituna, na mpokwa
mosusu…Nazalaki kosolola na Ndeko Fleeman awa, na
balabala. Mpe na ntango moko boye, moto moko alobaki: “Kaka
ntango losambo ekosila, eloko nini esalaka ete Ndeko Branham
ákende na mbala moko?”
320 Ntina na yango, yango oyo, mwasi na ngai azali ye moko.
Bomoni? Mpe soko nabandi koloba, nakoloba ndambo ya butu,
mpe ye azali kuna, afandi kuna ye moko, mbala mingi. Yango
nde ntina oyo nabimaka mbangu, mpo na kozonga epai na ye,

bomoni, na butu; mpo soki nabandi koloba, nalobaka ntango
molai mingi. Nakoloba na moto oyo etei ya ngonga. Nakoki kaka
te koleka pembeni mpe koloba te: “Boni yo nampokwa oyo? Boni
yo? Boni yo?” Nasalaka bongo te. Natelemaka mpe nabandaka
koloba; mpe moto moko akobanda kolobela likambo moko, na
nsima, okomona nazali ngonga mobimba wana. Bomoni? Mpe
yango nde ntina, afandaka mpo na kozela ngai mpe bongo na
bongo. Yango nde ntina. Nalingaki te bókanisa ete ezali mpo
nalingi te kokutana na baninga na ngai mpe kopesa bangombote
ya loboko, kotalisa bondeko na biso mpe bongo na bongo, kasi
ezalaki bobele likambo ya lolenge wana.
321 Na bongo, sikoyo, moto nyonso ázala na mabondeli mpo na
babeli mpe bato na mpasi.
322 Mpe Mme Harvey azali kati na kokoso nyonso wana,
akómi malamu. Iyo, misie. Mpe nazomona te…na…Sikawa,
na boyebi na ngai, moto moko, monganga moko akoki kozala
awa. Mpe soko nazali na libunga, na etumbelo oyo, Nzambe
álimbisa ngai. Kasi nandimi ete Nzambe akotia mokumba likoló
na minganga wana, na oyo basalaki na mwasi wana. Na—
nandimaka na lipasó, nandimaka nkisi. Ya solo, nandimaka
yango. Nandimaka ete Nzambe atindá bango awa mpo básunga
biso, kaka ndenge Atindá ba-mecanicien mpo na mituka mpe
bongo na bongo. Kasi mwa mwasi wana, monganga atikaki ye
wana, mpe alobaki: “Atondi na cancer, eloko ya kosala ezali te.”
Mama moke ya bana ebele.
323 Nakendeki epai na ye, mpe namekaki kolimbolela ye ndenge
na nzela na mabondeli…Mpe—mpe azali bobele elenge mwasi,
pene na mibu ntuku mibale na mitano. Mpe Nzambe abikisaki
bebé na ye, bakóbenga ye “bebé ya likamwisi” kuna na lopitalo
ya bana mike sikoyo, na meningite. Mpe mwa—mwana yango
azalaki kobela nsomo makasi, mpe Nkolo abikisaki ye na mbala
moko. Bango, minganga, bazalaki kososola yango te. Nakendeki
epai ya Mme Harvey, mpe nalobaki: “Sikoyo Mme Harvey,
minganga basundoli yo?”
324 “Iyo, misie. Ezali…”
325 Mpe mobali na ye alobaki: “Iyo, likambo ya kosala ezali te,
atondi mpenza mobimba na cancer.”
326 Nalobaki: “Ee, sikoyo eloko oyo tolingi kosala, ezali
kondimela Nzambe, ete Nzambe ako—akobikisa e…akobikisa
yo.” Mpe nalobaki: “Esalemaka boye, ntango mosusu cancer
yango ekolongwa mbala moko te; kasi soko tobondeli, na bongo,
bomoi ya cancer yango ekolongwa. Okoki naino kobela mpo
na mwa ntango, mpe—mpe” nalobaki “okoki kozua kimia na
mbala moko.” Mpe nalobaki: “Na bongo nsima na mwa mikolo,
okoki kobela koleka liboso.” Kasi nalobaki: “Osengeli kosala ete
kondima na yo ételemela cancer yango.” Nalobaki: “Soko cancer

yango ezali na bomoi, yo okokufa. Soko kansa yango ekufi, yo
okozala na bomoi.” Mpe nalobaki: “Sikoyo tokobondela.”
327 Mpe tobondelaki, ná ba-ndanga nyonso oyo namonaki,
Nzambe asimbaki nzoto ya mwasi yango. Na mbala moko
akómaki malamu, akendeki kotala mama na ngai, akendeki
kotala bazalani, (atako autaki koleka na bolozi mingi) azalaki
lisusu na mpasi na nzoto te. Na bongo, nsima na mikolo soko
misato, abandaki lisusu kobela.
328 Na bongo, esalemaki ete engumba elobaki ete “bakofuta
mbongo ya monganga, soko minganga bakosala lipaso yango.”
329 Sikoyo soko nazali na libunga, Nzambe álimbisa ngai. Kasi
bazuaki mama moke yango, mpo na “komeka-meka lipaso” na
nzoto na ye. Bamemaki ye kuna, babimisaki kutu misopo ya
libumu na ye, mpe nyonso wana. Bazuaki nzela na ye ya masuba
ná misopo, mpe babimisaki yango na mopanzi. Mpe asalaki
ngonga libwa koleka, na mesa ya lipasó. Infirmiere alobaki:
“Ezalaki lokola esika babomaka banyama, esika oyo babwakaki
misopo na ye bipai na bipai, mpe batiaki ye ba-ovaire ya plastiki
mpe ba-trompe ya plastiki.” Elobami polele, kasi yango nde solo.
Mpe misopo ya plastiki ná biloko ya ndenge wana, mpe batikaki
mwasi yango ndenge wana, mama moke. Ngai nalobaka, na
ndenge ngai ya komonela yango, minganga wana bakweisami na
mbeba ya koboma moto.
330 Mwasi yango ayebisaki bango, alobaki: “Ndeko Branham
abondelaki mpo na ngai.” Mpe alobaki: “Tokondima ete cancer
na biso ezali…ete cancer yango ekufi.”
331 Alobaki: “Nazali na nsango moko mpo na yo: ‘Cancer na Yo
ezali na bomoi.’”
332 Ayebaki yango ndenge nini? Ezalaki na kati, radio moko
ekoki koyeba yango. Cancer ezali…Okoki koyeba cancer na
nzela na radio te, yangomoko ezali mosuni, okoki komona yango
te. Likambo kaka moko oyo basalaki ezali ete bapasolaki mwasi
yango mpe bakataki ye biteni-biteni. Esili. Sikoyo soko ezalaki
mama moke, nalingaki kaka kotika ye ámeka kondima na ye
liboso na Nzambe, na esika ya “komeka-meka lipaso” na nzoto
ya moto moko ndenge wana. Sikoyo soki na—soki nazali na
libunga, soki na—soki nazali na mposa mabe, nalingi Nzambe
álimbisa ngai, bomoni. Mpamba te, nalingi te ete bókanisa ete
nandimaka mapasó te, to ete nandimaka minganga mpe nyonso
wana te. Ezali na yango mabe te. Kasi nakanisi ete osengeli
koyeba oyo ozali kosala liboso ete ótímola nzoto ya moto, ezali te
kosalela bango mpo na koyekola mosala ndenge wana. Ya solo.
Sikoyo, na ntembe te, akoki kotikala na bomoi te. Esili. Soko
atikali na bomoi, ekozala mpenza moko na bikamwa ya minene
koleka oyo esílá kosalema. Ntango mwasi yango akitisaki miso
mpe amonaki ete misopo na ye ezalaki na mopanzi, mpe ete
ba-rein na ye esengelaki kosala na ngámbo mosusu, asenzwaki

kaka boye, akufaki…Ee, ezalaki te eloko moko…mobola ya
mama moke yango akufaki. Mpe mama yango azalaki kaka
na mibu pene na ntuku mibale na mibale to ntuku mibale na
mitano, ná bana misato to minei ya kobokola. Ezali likambo
ya mawa mingi koleka, oyo natikálá koyoka na bomoi na ngai.
Nalobaki: “Na ndenge na ngai ya kokanisa likambo yango,
monganga akweisami na…” Soko azuaki mwasi yango kaka
mpo na koyekola mosala, mpo engumba nde esengelaki kofuta
mpo na yango, na bongo, wana ezali mabe, esengeli kopesama
ndingisa te.
333 [Ndeko mobali moko atuni soko Nzambe akoki kozongisa
mwasi yango—Mok.] Ee, yoka, ndeko, ezali te ete ekoki kosalema
te. Mpe ezali—ezali te…Ekoki—ekoki kosalema, mpe ntango
mosusu ekosalema. Mpamba te, nayebi mobali moko oyo azaláká
na loboko te, na Californie (bino nyoso bozali kolanda yango bino
moko na zulunale), libondeli esalemaki mpo na ye, mpe loboko
yango ezalaki ya kokatana kino na likoló awa, esili kokola
na lolenge ete misapi ezali kobima sikoyo; mólóku esalemaki,
nkingo ya loboko esalemaki, litandu esalemaki, mpe biteni ya
bitongelo ezongaki na misapi, bomoni. Ekomamaka na, nabanzi,
na Ntóma ya Kondima, sanza na sanza. Ata soki asemboli
matandu na ye boye, alakisaki yango, epai loboko na ye ezalaki
ya kokatana, ebimaki lisusu. Sanza na sanza, ndenge esalemaka,
ekokisi pene na mobu moko.
334 [Ndeko mobali yango alobi lisusu—Mok.] Na ntembe te,
ya solo. Nandimi…E—e—esalemaka mpenza te, bomoni, ezali
likambo oyo esalemaka mpenza mingi te. Mwa mbala na mbala,
nayóká likambo yango. Sikoyo, ná Ndeko Bosworth, abondelaki
mpo na mwasi moko mokolo moko na mpokwa. Ngai mpe
nayambá moko na liyangani ngai. Kasi ya Ndeko Bosworth
esalemaki na mbala moko; oyo ya ngai ezuaki mwa ntango mpo
na kosalema.
335 Abondelaki mpo na mwasi moko…Sikoyo, natángaki
litatoli ya mwasi yango. Azalaki na cancer, azalaki na zolo te;
esilaki kolia zolo na ye mobimba. Mpe na ntongo oyo elandaki,
mwasi yango akómaki na zolo. Sikoyo, Nayebi oyo…Sikoyo,
oyo wana ezali ya Ndeko Bosworth, na buku na ye oyo ebengami
Klisto Mobikisi Ya Nzoto, nabanzi, to moko, Mopesi Esengo.
Sikoyo, ekomami kuna, litatoli ya mwasi yango, bakomi mpe
nkombo ná esika afandaka. Azali na bazalani, minganga mpe
bamosusu, mpo na kotalisa yango polele, ete esalemaki.
336 Sikoyo, na Little Rock, na Arkansas, na mpokwa moko,
na eteni ya ndako moko, nautaki kobondela kuna…na Little
Rock te, kasi na Jonesboro. Ete nazalaki kobondela…Nalobaki:
“Nakotikala awa kino nakobondela mpo na moto ya nsuka.”
Nazalaki moi mpe butu mwambe na eteyelo, bomoni. Na
bongo…mpe na eteni ya ndako yango, mwasi moko apusanaki
liboso, azalaki muswále na ye boye, mpe nakanisaki ete azalaki

kolela. Mpe nalobaki…Oh, nabanzi ezalaki na ngonga ya
mibale to ya misato na ntongo, nalobaki: “Kolela te, ndeko
mwasi, Nzambe nde Mobikisi na nzoto.”
337 Alobaki: “Nazali kolela te, Ndeko Branham.” Alongolaki
yango; azalaki na zólo te, bomoni.Minganga balobáká…Cancer
esilaki kolia yango kino na mokwa na ye ya mpembe…ezalaki
komonana. Mpe nasalaki libondeli mpo na ye, mpe nasengaki na
Nkolo ábikisa ye.
338 Mpe pene na mpóso minei to mitano nsima na yango,
nazalaki na Texarkana. Mpe mobali moko afandaki wana,
alataki kitoko, alobaki: “Nakoki koloba liloba moko, Ndeko
Branham?”
339 Kaka ntango amataki na etumbelo, moko na basungi
amekaki kopekisa ye áloba. Nalobaki: “Ee, tótala naino.”
340 Alobaki: “Ozali koyeba elenge mwasi oyo?”
341 Nalobaki: “Te, nayebi ye te.”
342 Mwasi yango alobaki: “Soko otali fotó oyo okoyeba yango.”
Mobali yango azalaki mobomi nyama mike ya mabe na—na
Texarkana, mpe oyo wana azalaki mama na ye, zolo ya sika
mpenza esilaki kobima, ezalaki mpemza lokola oyo mosusu.
343 Sikoyo oyo wana elakisi ete Nzambe…Namóná yango
kosalema. Sikoyo, Nzambe akoki kosala yango mpo na elenge
Mme Harvey. Mpe nabondeli ete Ásala yango, mpo mwa mwasi
yango azali na mposa ya kozala na bomoi.
344 Ndeko Tony, ozali na likambo moko?

[Ndeko Tony atatoli mpo na lobiko na nzoto—Mok.] Ya solo.
Amen. Amen. Iyo, ezali mpe malamu. Iyo, na ntembe te,

Akosala yango, Azali Mobikisi na nzoto.
[Ndeko mobali moko asololi na Ndeko Branham—Mok.] Iyo.

Iyo. Iyo, ndeko. Amen. Na ntembe te. Iyo.
345 Na ntembe te, nako…Ee, nazali kolikia ete Nzambe
akozongisela yo yango, mwana, okoki kozonga na yango mpe
kolakisa ye. Ezali mpenza bongo. Ezali mpo na litatoli, mpo na
nkembo na Nzambe, libondeli na ngai ezali ete Nzambe ásala
yango. Oh, A—A…Soko Azali Nzambe na Nguya nyonso, Akoki
kosala makambo nyonso. Soko Akoki kosala makambo nyonso
te, Azali Nzambe na Nguya nyonso te.
346 Ezali na eloko moko oyo esálá biso oyo biso tozali, na lolenge
oyo tozali, soki te, tolingaki kozala na mo—motó lokola ndeke,
to eloko moko ya ndenge wana, soko Likanisi moko ya likoló
ezalaki te nsima na biso, mpo na kosala moko na moko na
biso ázala na lolenge moko boye, mpo na kosala nzete ya ela,
nzete ya libene, nzete ya mbila, mpe—mpe kokesenisa yango
na oyo—oyo yango ezali. Asalaki biso te ná…bamoko bazali
na nkunza, bamosusu na nsalá, mpe bamosusu na mposo, mpo

na…Bomoni, Makanisi moko ya likoló nde ezali—ezali nsima
na yango, yango nde—yango nde eyangelaka yango. Na ntembe
te, Ye nde asimbi nyonso namaboko na Ye. Mpe nayebi ete Akoki
kosala nyonso. Mpe tokobondela mpo na yango, tokobondela.
347 [Ndeko mobali moko asololi na Ndeko Branham—Mok.]
Ezali bongo. Tozali na…
348 [Ndeko mwasi Snyder alobi: “Ndeko Billy, limbisa
ngai.”—Mok.] Iyo, madame, ezali likambo te, loba. [Ndekomwasi
Snyder atatoli ete abikaki ntango Ndeko Branham abondelaki
mpo na ye mokolo ya Lomingo moko.] Amen. Boyebi, namekaki
kokanisa, Ndeko mwasi Snyder, mokolo moko, ntango nazalaki
awa na kati ya epakweli yango, nakanisaki…Nayebisaki Ndeko
Cox, Nalobaki: “Nakomeka kutu lisusu kosala mayangani ya
kososola makanisi na tabernacle te.” Oh, boyebi te ndenge
zabolo atungisaka ngai, ndeko mwasi. Mingi—mingi mpenza!
Boyebi, koyebisaka ngai na ntina na kososola makanisi yango.
349 Mpe awa, esalemi ete ndeko mwasi ya Mme Wood awa…
Natikálá komona ndeko na bango moko te. Mingi kati na
bango basiláká kobikisama na ntango wana, mpe moko na
moko…Ee, boyebi, ezali eteni moko monene ya bato yango nde
babikisamaki. Mpe nsima na…Likambo ya kokamwa sikawa:
ndeko na ye ya mwasi, Nautaki kolia bilei ya mpokwa elongo
na ye, mokolo moko na mpokwa, pene na mpóso mibale liboso
na yango,…Oh, ezali mosika kuna na bangomba ya Kentucky,
mpe na—nayebi ete mongongo na ye ezalaki lokola ya Mme
Wood, kasi pole ezalaki makasi te na eteni ya ndako yango.
Mpe natikálá kotala ye malamu te ata bongo, nazalaki kosolola
mingi ná mobali na ye, abongisaki bilei. Tobimaki, kofandaki
mpe toliaki; mpe tozongaki na kati, nasololaki na mobali na ye,
natelemaki mpe nakendeki. Mpe Nzambe Oyo azali Mosambisi
na ngai monene ayebi (ntango natelemaki pembeni ya eteyelo
oyo) nayebi lisusu mwasi yango ata moke te.
350 Na bongo nsima na liyangani ya kobondela mpo na
babeli kosila, nabengaki basumuki na etumbelo mpo bábongola
motema. Mwasi yango azaláká kotelemela Yango na kongala
mpenza; kasi abongolaki motema mpe apesaki bomoi na ye epai
na Klisto, atombolaki loboko, ete alingaki kopesa bomoi na ye
epai na Klisto, mpe azalaki kolela. Nsima na epakweli nyonso
kosila kokende, kobenga bato na etumbelo, mpe bongo na bongo.
Bongo, esalemaki ete nábaluka, mpe nazuaki emononeli moko,
mpe namonaki ndeko na ye ya mobali; ezalaki ndeko mwasi,
azalaki ndeko na ye ya mwasi, mpe bazalaki elongo.
351 Mpe nakanisaki ete ezalaki mwasi ya Charlie, mpo nayebaki
ete afandaki na mesa mokolo mosusu, kuna, na—na ndako na
Charlie…Mwa mwasi na ye, mwa nzoto mike mpenza, Nkolo
alakisaki ngai mpasi oyo azaláká na yango. Mpe banda na
ngonga wana mpenza, Nkolo asimbaki nzoto na ye, efandi biso

wana, na mesa na ye. Tony, esika tozalaki, kuna, tokendeki
bokila ya biséndé. Mpe Nkolo asimbaki nzoto na ye mpe
alongolaki eloko oyo asengelaki kolata…na bomoi na ye
mobimba, elongwaki; efandaki ye wana. Mpe mwasi yango
azalaki ntango nyonso kolia na nsuka mosusu ya mesa, kasi
lelo, apusani pembeni, abendi kiti na ye, mpe alie pembeni
na ngai mpenza. Atikálá koyeba te oyo azalaki kosala. Mobali
na ye afandi boye, Ndeko Banks afandi kuna, mpe tozalaki
kosolola. Apusanaki pembeni, azuaki kiti na ye, mpe atiaki
awa, pembeni na ngai. Mpe ezalaki na ntina, Nkolo atalisaki
emononeli moko mpenza wana. Mpe nabengaki mobali na ye
pembeni, mpo ezalaki mpasi ya basi, nabandaki koyebisa ye
likambo oyo esalemaki. Alobaki: “Ndeko Branham, nde lolenge
wana mpenza esalemaki, mpenza ndenge wana.” Mpe kuna,
ayebisaki mwasi na ye, mpe Nkolo abikisaki ye. Malamu.
352 Na bongo ntango liyangani esilaki na mpokwa mosusu, mpe
ndeko mwasi mosusu oyo, namonaki elenge Charles oyo ná
mwasi yango elongo. Nakanisaki: “Wana esengeli kozala mwasi
na ye; kasi mwasi na ye azali blonde, kasi oyo azali mwasi na
nsuki ya moindo.” Mpe nayaki komona ete emononeli yango
eyaki na litumu awa. Mpe afandaki wana, azopangusáká miso
mpe Nkolo atalisaki emononeli moko nsima na ye…kobenga
bato na etumbelo…nsima na liyangani ya mabondeli kosila,
mpe kobenga bato na etumbelo esilaki kosalema, mpe Nzambe
azelaki kino abongolaki motema mpe apesaki bomoi na ye epai
na Ye, na nsima nde abulaki mpe abikisaki ye. Mpe azalaki
na…mpasi na ye evimbisaki ye mibu mingi. Mpe akitaki mingi,
mpe nyonso wana, kino kutu makaka na ye ekomaki masusa-
masusa, ntango nyonso wana esilaki (mbondo) na nzoto na ye.
Azali komiyoka malamu, koleka ndenge azalaki komiyoka na
mibu ebele, bomoni.MpeNkolo, na ngolu naYe ya kokamwa, nde
asalaka yango! Nabanzi ete ezali nde bongo lisolo yango; boye te,
Ndekomwasi Wood? Mpe ndenge Asalaka mpenza! Nsima na…
Olobi nini? [Ndeko mwasi Wood alobi: “Abungisaki kilo misato
na mpóso eleki.”—Mok.] Kilo misato na mpóso moko. Oh, Azali
Nzambe, boye te?
353 Sikawa, nakoyebisa bino, ntina oyo nalobaki na Ndeko
Neville…Nakanisaki ete ntango mosusu azalaki na liteya moko
mpo na mpokwa ya lelo. Alobaki: “Te,” azalaki na yango te. Mpe
nazali na mwa mituna awa oyo etikalaki, na bomoto na ngai,
namiyoki ete nasengeli koya awa mpo na koyanola na mituna
yango. Bongo nazali na mituna mibale to misato, oyo ntango
mosusu nakokoka kozua yango te, na mpokwa oyo.
354 Nalingi kolakisa bino mituna mosusu, oyo motei moko auti
kopesa ngai. Ndeko Neville auti, to, Beeler auti komemela ngai
yango. [Ndeko branham ayanoli na mituna mwambe oyo elandi
kati na Eteni ya III, banda na 67 kino 74—Mok.]

Mabanga etalisaka nini, na Emoniseli 21:19 mpe 20?

Limbola banyama minei ya bomoi ya Emoniseli 5…Alingi
koloba 6; ekomami na Emoniseli 5 te, ezali na 6, nakanisi.
Mpe mibange ntuku mibale na minei bazali banani?
Singa ya motane ya Genese 38 elingi koloba nini?
Makabo esengeli kotindama wapi, na oyo etali kufa ya
batatoli mibale, Emoniseli 11?
Babulami bakozala wapi, nsima na bokonzi ya mibu nkóto?
Mpe bakozala na nzoto ya lolenge nini?
Tokosambisa banje ndenge nini?
Nsuki ya banje ya Bakolinti ya Liboso ekokóma nini?

355 Mpo na kolobela mwa mituna ya malamu, yango ezali
mpenza malamu. Ntango mosusu nakozua yango te, na mpokwa
oyo, kasi soko Nkolo alingi, Nakomeka kozua yango mbala ya
nsima oyo tokoya awa mpo na yango.
356 Nazali na mwa mituna ya malamu awa, na mpokwa oyo; na
bongo tokobondela sikawa mpo na kosenga ete Nkolo ásunga
biso, mpe tokende semba kati na yango, oh, mpo na miníti ntuku
misato na mitano to ntuku minei oyo ezali kolanda.
357 Sasaipi, mopambolami Tata na Likoló, tozongisi matondi
epai na Yo mpo na nyonso oyo Osali mpo na biso. Mpe, oh, ezali
likambo ya kokamwa, ndenge ngolu na Yo ekiti kino epai na biso.
Nazokanisa sasaipi, mpokwamosusuwana, oyomolingamimoke
na ngai, oh, azalaki na bokono makasi, mpe Oyaki na mosala.
Fievre na ye ebandaki kokita banda na ngonga yango mpenza,
mpe nyonso esili sasaipi. Natondi yo. Mpe e…nabondeli ete
Ózala na moto moko na moko oyo atalisi bosenga na mpokwa
oyo. Mpe toyebaka mpenza ntina ya mwa libondeli te, kino
likambo ékóma na ndako na biso moko. E Nzambe, nini…
Okómi mpenza—mpenza solosolo. Na ngonga yango ntango
monganga akokende na ye, mpe alobi: “Nayebi te, natikálá
komona naino likambo ndenge wana te,” nsima na yango, Nkolo
Yesu akoti na mosala.
358 E Nzambe, Okómi mpenza solosolo mpo na biso, mpe tozali
na esengo mingi mpo na yango. Tobondeli ete Ólimbisa biso
bolembu na biso nyonso, mpe bozoba na biso. Mpe, oh, kanisa
biso, Nkolo, ete tozali bato na nzoto na mokili ya molili, mokili
ya molili, ya masumu mpe ya libebi. Mpe tozali kotala kati na
ezipelo, tóloba, oyo ezali likoló ya miso na biso, mpe tomonaka
mpe toyebaka bobele lokola bato awa. Kasi mokolo moko,
ntango ezipelo yango ekolongwa, tokomona Yo miso na miso
mpe tokoyeba ndenge toyebami. Yango nde mokolo oyo tozali na
mposa na yango.
359 Tobondeli Tata, sasaipi, ete Ósunga biso wana tozali komeka
kokabolela bato Liloba na Nzambe, kokokana na bosenga na
bango. Longola bokono nyonso kati na biso. Tosengeli na Yo,

Nkolo. Mpe tobondeli ete Ósala yango. Tika ete mawa na Yo
epésamela biso, mpo tosengi yango na Nkombo na Yesu. Amen.
360 Sikawa, na oyo etali koyanola na mituna, nazali te oyo aleki
bato nyonso na ekólo, boyebi. Kasi nakoyanola na boyebi na ngai
nyonso.
361 Motuna moko yango oyo, nabandaki koyanola na yango na
mpokwa mosusu, kasi nasengelaki kokata:

60. “Na Molimo moko, biso nyonso tobatisami kati na nzoto na
Klisto.” (Bino nyonso bozali koyeba lisusu ete yango nde
motuna oyo nazalaki koyanola. Sikoyo ekomami, ya solo,
na Bakonlinti ya Liboso 12)…Na ntango oyo tozali…tozui
mbotama ya sika, nde yango esalemaka. Ezali oyo…Ezali
nde Libatisi ya MolimoMosanto, to ezali na libatisi moko na
nsima, to ezali nde kotondisama?

362 Sikawa, ezali mpenza motuna, mpe tokoki kolekisa ntango
oyo totikali na yango namokowana,mpe nampokwa oyo, lobi na
mpokwa mpe bongo na bongo. Ekoki kozipa…eko—ekokozua
mpe kosangisa Biblia mobimba. Likomi moko na moko esengeli
mpenza kosangana malamu na Makomi mosusu nyonso kati na
Biblia.
363 Kasi mpo na komeka koloba yango na bokuse, polele mpenza
na ndenge nakoki kosala yango, te; ntango ondimeli Nkolo Yesu
Klisto, na ntango wana ozali na mbotama ya sika. Na ntango
ondimeli Nkolo, ozwi likanisi ya sika, bomoi ya sika, kasi ezali
Libatisi ya Molimo Mosanto te. Bomoni? Ozali na mbotama
ya sika ntango ondimi, ozali na Bomoi na Seko. Ezali likabo
ya Nzambe, oyo apesameli yo na nzela ya ngolu ya bosomi na
koyambáká likabo oyo Nzambe azali kopesa yo. “Ye—ye oyo
akoyoka Maloba na Ngai mpe akondima Motindi na Ngai, azali
na Bomoi na Seko.” Azali na bomoi na Seko; yango ndembotama
ya sika, obongwani, elingi koloba “obaluki.”
364 Kasi Libatisa ya Molimo Mosanto nde ekotisaka yo kati
na nzoto ya Klisto, kozala na makoki ya kozua makabo mpo
na mosala. Ekómisi yo Moklisto koleka te, ekotisi yo kaka
kati na nzoto ya makabo. Bomoni? “Sikawa, na Molimo moko”
(Bakolinti ya Liboso 12) “biso nyonso tobatisami kati na nzoto
moko. Sikawa,” elobi Paulo, “makabo mazali ndenge na ndenge,
mpe kati na nzoto oyo, makabo ya molimo ezali libwa.” Mpe kati
na nzoto oyo…Osengeli kobatisama na kati ya nzoto yangompo
na kozua moko na makabo oyo. Eyaka elongo ná nzoto.
365 Kasi, sikoyo, na oyo etali kozala na Bomoi na Seko mpe
kozala Moklisto, ozali Moklisto na ngonga oyo ondimi. Sikoyo,
wana ezali likambo ya kondima ya maloba te, wana ezali solo
kondimela Nkolo Yesu mpe koyamba Ye lokola Mobikisi na yo
mpenza; obotami mbala ya mibale na mbala moko, mpe ozui
Bomoi na Seko. Nzambe akoti kati na yo.

366 Sikoyo bótala malamu, Bomoi na Seko; Yesu alobaki: “Ye
oyo akoyoka Maloba na Ngai mpe akondima Motindi na Ngai,
azali na Bomoi na Seko, mpe akoleka na kosambisama te, kasi
asili kolongwa na kufa mpe koingela na Bomoi.” Okómi bongo
ekelamo ya sika na ntango yango. Bongo, Paulo akutanaki na
bayike ya bato wana, na Misala 19. Bazalaki na motei moko
kuna, oyo azalaki moto na mibeko oyo asilaki kobongwana,
nkombo na ye Apolo. Mpe Apolo azalaki moto na nguya na
Makomi, mpe azalaki kotalisa polele, na nzela na Makomi, ete
Yesu azali Klisto. Bomoni?
367 Sikoyo bótala malamu. Apolo, na nzela na Liloba, azalaki
kotalisa Liloba polele. “Kondima eutaka na koyoka, koyoka
Liloba. Ye oyo akoyoka Liloba na Ngai, mpe akondima Motindi
na Ngai, azali na bomoi ya libela.” Bososoli yango? Apolo, na
nzela na Liloba, azalaki kotalisa polele. Mpe bato oyo bazalaki
Baklisto, bazalaki balandi, bayekoli. Mpe Apolo azalaki kotalisa
polele na nzela na Liloba ete Yesu azali Klisto. Bazalaki na
esengo monene mpe bayambaki Liloba, atako bayebaki kaka
libatisi ya Yoane.
368 Mpe ntango Paulo alekaki na bituka ya likoló ya Efese,
amonaki bayekoli oyo mpe alobaki: “BozuáMolimoMosanto utá
bondimaki?” Bomoni?
369 Sikoyo ntango ondimi, Yesu alobaki: “Ozui Bomoi na Seko.”
Yango nde mbotama ya sika. Yango nde mbongwana na yo,
kobongwana. Kasi Libatisi ya Molimo Mosanto ezali nguya ya
Nzambe oyo obatisami kati na yango mpe ozali na makoki
ya kozua makabo libwa ya Molimo mpo ésala na nzela na
yo; ndakisa, koteya, bapalanganisi Nsango-malamu, bantoma,
bakengeli, basakoli,…mpe makabo nyonso oyo ezali kati na
nzoto yango, ntango obatisami kati na nzoto oyo. Mpe ezali…
ekómisi yo Moklisto koleka te, etii yo kaka esika, na esika oyo
ókóma molimo oyo ezali kosala mosala kati na Lingomba ya
Nzambe na bomoi. Sikawa bososoli yango? Bomoni?
370 Sikoyo motuna yango ezali…Tóyanola na yango moko na
moko, mituna yango ezali misato.

“Na Molimo moko, biso nyonso tobatisami kati na nzoto ya
Klisto.”
Ezali bongo, Bakolinti ya Liboso 12 ekopesa eyano na yango.

Malamu.
Ntango tozuaka mbotama ya sika nde yango esalemaka?
ezali nde na ntango yango?

371 Yango nde likambo oyo balingi koyeba, iyo…“Na Molimo
moko…” Te. Te. “Na Molimo moko, biso nyonso tobatisami
kati na nzoto moko.” Bomoni, mbotama ya sika ebandaka na
ntango wana te, mbotama ya sika ebandaka ntango ondimeli
Nkolo Yesu.

372 Sikoyo bomoni, ezali te…ezali na eloko moko te…Sikoyo
bóyoka. Okoki kosala nini libanda na kondima? Okoki lisusu
kosala nini? Okoki kosala lisusu nini mpo na yango soki bobele
kondima yango te? Yebisa ngai eloko bobele moko oyo okoki
kosala. Ezali na eloko moko te oyo okoki kosala, soki bobele
kondima Yango te. Sikoyo, soko eloko moko eyei libanda na
kondima na yo, ezali mosala na yo moko te, ezali mosala ya
Nzambe. Yango wana…
373 Sikawa soko tolobi ete ntangomoto…Mbalamingi namóná,
mbala mingi, bato bandimaka ete “minoko na sika nde ndangá
ya liboso” ya Molimo Mosanto. Mpe mbala mosusu, baningisaka
bato, to babetaka bango mpe basimbaka-simbaka bango,
balobaka: “Loba yango. Loba yango. Loba yango. Loba yango.”
Boyebi, kozongela liloba moko mbala na mbala: “Loba yango.
Loba yango. Loba yango.” Bomoni, ezali eloko oyo ozali kosala
yo moko. Mpe—mpe—mpe yango te…yango te…e—ezali eloko
moko te. Okoki kozala na mobulungano ya minoko na sika.
Okoki kozala na—na biloko mingi, mpe biyokeli. Kasi soko eloko
moko esalemi libanda na kondima na yo moko, esengeli kozala
likabo ya Bonzambe, ya Nzambe epésámi na yo. Bomoni?
374 “Mpe na nzela na Molimo moko, biso nyonso tobatisami
kati na nzoto moko.” Ezali bongo, bomoni. Libatisi ya Molimo
Mosanto ezali mosala ekeseni na mbotama ya sika. Moko ezali
mbotama, mosusu ezali libatisi. Moko epesi yo Bomoi na Seko,
mosusu epesi yo nguya. Epesaka nguya kati na Bomoi na Seko,
bomoni, mpo na kosala mosala. Sikoyo bososoli yango? Okay.
Malamu.
375 Sikoyo mosusu yango oyo, ya mibale, ya malamumpenza oyo
nazuaki na mpokwa wana:

61. Molimo ya Yesu ezalaki wapi na mikolo misato oyo nzoto na
Ye ezalaki na nkunda? Molimo na Ye ezalaki wapi?

376 Sikawa, Molimo na Ye, soko bokolanda Makomi,…ee,
tokoki mpenza kopesa biteni ebele. Kasi, nazomituna, nani azali
na Biblia? Ndeko Stricker, ozali na Biblia? Malamu. Ndeko
Neville, ozali na yango? Zuela ngai Nzembo 16:10. Mpe nani
mosusu? Ndeko mwasi Wood, ozali na Biblia moko kuna? Ee,
Ndeko Stricker, (malamu, moko to mosusu), zuela ngai Misala
2:27, Misala 2:27.
377 Sasaipi, ya liboso, ntango Yesu akufaki…Ntango moto
akufaka, nzoto na ye ekufi. Liloba oyo kufa elingi koloba
“kokabola,” kokabwana mpenza na balingami na yo. Kasi awa
Alobi boye, na Santu Yoane, mokapo ya 11: “Ye oyo akoyoka…”
Te…Bolimbisa ngai; ezali na SantuYoane 5:24: “Ye oyo akoyoka
Maloba na Ngai azali na Bomoi na Seko.”
378 Yesu alobaki na Malata, oyo ayaki kokutana na Ye,…
Alobaki: “Soko Ózalaka awa, ndeko na ngai alingaki kokufa te.

Kasi ata sikoyo, nyonso Okosenga na Nzambe, Nzambe akopesa
Yo yango.”
379 Alobaki: “Nazali Lisekwa mpe Bomoi.” Bomoni? “Ye oyo
akondimela Ngai, ata akufi, akozala na bomoi; Mpemoto nyonso
oyo azali na bomoi mpe akondimela Ngai, akokufa te.”
380 Sikawa—sikawa, eteni moko kati na biso, ekokufa te. Mpe
ndenge nauti kotalisa na Makomi ebele, nyonso oyo ezali na
ebandeli ezali na suka. Biloko oyo ezalaka na ebandeli te, nde
ezalaka na nsuka te. Na yango, ntango toyambi Klisto, Nzambe,
tokómi bana mibali mpe bana basi ya Nzambe, mpe Bomoi na
biso ezali na nsuka te, ndenge Bomoi ya Nzambe ezali na nsuka
te; tozali na Bomoi na Seko.
381 Sikawa, liloba oyo libela, toyekolaki yango. Liloba oyo
libela ezali “ntáka ya ntango,” libela na (likangisi) libela. Mpe
tomonaki awa ete ezali na—ezali na nsuka, lokola ba-mpasi
nyonso, maladi nyonso, mawa nyonso, mpe bitúmbu nyonso, mpe
lifelo yango moko ezali na nsuka.
382 Kasi Bomoi na Seko ezali na nsuka te, mpo Ezalaki na
ebandeli te. Ekoki kokufa te mpo Ebotamaki te. Ezali na
ebandeli yamikolo te, Ezali na nsuka ya ntango te. Sikawa, nzela
bobele mpo tokoki kobika Seko na Seko, ezali na nzela na kozua
elokomoko oyo ezali Seko. MpeNzambe azalaki; liboso ete eloko
moko ézala, Nzambe azalaki. Nzambe atikálá kozala na ebandeli
to nsuka te.
383 Mpe Nzambe azalaki Molimo monene yango. Totalisaki Ye
lokola lá—lángi nsambo ya monama oyo ezipaka…Monama
yango elingaki mpenza kozipa mabelé mobimba soko ébetaka
mabelé te. Ezali kaka mai na zolongalo ya kogumbama ya
mabelé, nde esalaka yango. Kasi, sikoyo, lokola Nzambe azali
Seko mpe Azalaki ya Kobonga be: bolingo ebongi be, kimia
ebongi be, esengo ebongi be, bosepeli ebongi be. Milimo nsambo
nyonso wana (ndenge tomoni yango na Emoniseli), oyo ebimaki;
esalaki Nzambe, ezalaki kobonga be. Eloko mosusu nyonso,
libanda na yango, ezali eloko oyo epengolami longwa na Yango.
384 Sikoyo nzela bobele moko mpo tózonga na kobonga be, ezali
ete kozonga ná Yango (kobonga be, elingi koloba Nzambe). Na
bongo tokómi na kobonga be, na bongo tozui Bomoi na Seko;
kozanga nsuka, to kozanga—kozanga eloko, ezali bobele Bomoi
na Seko libela.
385 Sikawa azali kolobela elimo…molimo. Mpo tomemaka
nzoto na biso na nkunda, ata ya moto oyo aleki biso nyonso na
bosantu, na oyo etali nzoto oyo. Mpe nzoto…Ya liboso, ntango
Nzambe, Logos oyo ebimaki kati na Nzambe…
386 To, ndenge nalobelaki yango, ba-Katoliko babengaka Yango
“bomwana ya Seko ya Nzambe.” Oyo, ndenge nalobaki liboso,
liloba yango ezali ata na ntina te. Bomoni, mwana ya Seko akoki
kozala te, mpomwana asengeli kozala na ebandeli. Na boye Yesu

azalaki na ebandeli, Nzambe azali na ebandeli te. Bomoni? Kasi
Mwana azalaki…bomwana ya Seko ezalaka te, kasi Mwana oyo
azalaki elongo na Tata na ebandeli ezalaki Logos oyo ebimaki
kati na Nzambe.
387 Mpe ezalaki theophanie ya Nzambe nde ebimaki. Lolenge ya
moto, oyo ezalaki na miso lokola oyo ya bino te mpo na komona;
ezalaki liso ya malamu koleka. Ezalaki na matoi lokola oyo bino
te mpo na koyoka, kasi ezalaki koyoka mingi koleka. Bomoni,
Ezalaki theophanie, elingi koloba monamamobimba oyo ekitaki
kokóma kino na—na theophanie moko. Mose amonaki Yango
ntango Elekaki na kati ya libanga bongo. Amonaki mokongo,
alobaki: “Ezalaki lokola moto.”
388 Abraham amonaki Ye ntango Akitaki na kati ya nzoto ya
moto mpe aliaki mwana ya ngombe, amelaki miliki mpe aliaki
mateka. Abraham amonaki Ye ntango Ye autaki kokota, na
nsima alimwaki na mbala moko uta na yango. Tomonaki ete
banzoto na biso esalemi na bibuki zomi na motoba ya mabelé,
oyo esangani elongo. Mpe Nzambe asangisaki yango elongo, mpe
Akotisaki Banje mibale na kati ya ba-nzoto yango; Banje yango
batelemaki mpe balobaki. Mpe Banje yango bakómaki bato na
moko…na ntango yango.
389 Sikoyo bótala, tomoni ete Melekisedeke azalaki Nani soki
Nzambe Ye moko te! Ekokaki kozala moto mosusu te, mpo
Azalaki Mokonzi ya Saleme oyo ekómá Yelusaleme. Azalaki
na tata te, mama mpe te; Akokaki kozala Yesu te, mpamba te
Azalaki na tata ná mama. Azalaki na ebandeli ya mikolo te,
na nsuka ya bomoi mpe te; bobele Moko nde azali bongo, ezali
Nzambe. Ezalaki Nzambe afandaki awa, na kati ya theophanie.
Bomoni? Bótala, Mokonzi ya Saleme.
390 Sikawa Nzambe nde azalaki kobika kati na bileko, kati
na bato na Ye. Ezalaki Nzambe oyo azalaki kati na Dawidi
nde asalaki ete áfanda likoló na ngomba, lokola mokonzi oyo
aboyamaki, mpe alelaki. Molimo wana moko etalisamaki kati
na Yesu Mwana na Dawidi, Oyo aboyamaki na Yelusaleme mpe
alelaki.
391 Yosefe, batekaki ye na palata ntuku misato, bandeko na
ye bayinaki ye, tata na ye alingaki ye, afandaki na loboko ya
mobali ya Falo, mpe moto moko te akokaki koya, longola bobele
átikala…koya na nzela ya Yosefe, mpe kelelo ezalaki koyula
mpe mabolongo nyonso ezalaki kogumbama liboso na Yosefe:
elilingi ebongi be ya Klisto. Wana ezalaki Molimo ya Klisto
kobikáká kati na bato wana. Bomoni?
392 Sikaya, boye awa ntango Yesu akufaki, ezalaki Nzambe oyo
atalisamaki kati na nzoto. Nzambe akómaki moto. Na mibeko
ya lisiko, nzela bobele moko oyo moto akokaki kosíkola bozui
oyo ebungaki ya Yisraele ezalaki ete, asengelaki kozala ndeko
ya libota. Asengelaki kozala ndeko ya pene. Buku ya Luta nde

elimboli yango kitoko; asengelaki kozala ndeko ya libota. Boye,
Nzambe asengelaki kokóma ndeko ya moto, mpo moto ákóma
ndeko ya Nzambe. Bomoni?
393 Moto azalaka na molimo moko kati na ye, azalaka na yango
ntango abotamaka, mpamba te ezali molimo ya ekelamo. Ezali
molimo yamokili oyo, ezali molimo ya—ya nzambe yamokili oyo.
Azali bobele mokitani ya Adama.
394 Nzete ebotanaka. Milona ebotanaka. Banyama babotanaka.
Bato babotanaka. Bazali biloko oyo euti na kozalisama ya
ebandeli. Bososoli?
395 Sikawa, sikawa ntango moto abotamaka, abotamaka ná
molimo moko ya mokili oyo kati na ye. Yango wana asengeli
kobotama mbala ya mibale. Mpamba te molimo yango eutaka
na kozua zemi na nzela na tata ná mama, elingi koloba kozua
zemi na koyebana nzoto, mpe na ntembe te, akokaki kobika
libela te. Boye, asengeli kobotama mbala ya mibale. Mpe liboso
akoka kosala yango, Nzambe asengelaki koya kobongisa nzela
mpo ákoka kobotama mbala ya mibale; mpo azalaki na nzela ya
komisikola te, azalaki na elikia te. Azalaki te…na elikia te, na
Nzambe te, na Klisto te, na mokili, abungaki mpe esilaki mpo
na ye. A—a…azalaki na eloko moko te oyo akoki kosala mpo na
komibikisa. A…nyonso…Etali te soko azalaki nganganzambe
mokonzi, soko azalaki episkopo, ázala pápa, ata soko azalaki
nini, akweisamaki lokola moto mosusu.
396 Boye, esengaki Moko oyo akweisamaki te, mpo na kosala
yango. Mpe Moto bobele moko oyo akweisamaki te, ezalaki
Nzambe Ye moko. Mpe Nzambe asengelaki koya kokóma moto
(and Ayaki na lolenge ya Klisto) kokotisa esweli ya kufa,
kobimisa esweli ya kufa, kosikola biso, mpo biso…na misala
na biso te, to na bolamu na biso te (tozali na yango te), kasi na
ngolu na Ye, mpo tóbikisama. Na bongo toyambi Bomoi na Ye
kati na nzoto ya kufa oyo, mpe sikawa tokómi bana mibali mpe
bana basi ya Nzambe, mpe tozali na Bomoi na Seko na kati na
biso. Tozali bana mibali mpe bana basi ya Nzambe. Yango wana,
lokola Yesu azali na bomoi…
397 Mpe moto moko te, ata soki azali moto na nkanza to moto
malamu ndenge nini, ntango asengeli…ntango atiki mokili oyo,
akufi te. Azali esika mosusu. Kasi azali na bomoi oyo ekobeba,
nsima na ye kozua etumbu na lifelo mpo na misala na ye, a…
kasi ata bongo, bomoi yango esengeli kosuka. Ezali bobele na
lolenge moko ya Bomoi na Seko.
398 Sikoyo toyekolaki yango. Soko moto akoki kozala mosumuki
mpe kozua etúmbu ya libela na libela…Akoki kozua etumbu ya
libela na libela te soki azali na Bomoi na Seko te. Soki azali na
Bomoi na Seko, abikisami. Bomoni? Boye, ezali bobele na lolenge
moko ya Bomoi na Seko, yango nde Zoe, “Bomoi ya Nzambe.”
Mpe akoki kokufa te.



MITUNA MPE BIYANO BAEBELE ETENI YA II 17

399 Kasi bato na nkanza bazali na esikamoko ya—ya kozela (kati
na minyoko) mpo na kosambisama na bango (mpo básambisama
kokokana na misala oyo basalaki kati na nzoto) na mokolo ya
nsuka. Sikawa kasi biso…Masumu ya bamoko ekendeke liboso
na bango, ya bamosusu elandaka bango.

400 Sikawa soko toyambolimasumu na biso, Azali sembompo na
kolimbisa biso, yango wana tokoyika mpiko na kosambisama na
Nzambe te. Bososoli? Bótala, Baloma 8:1: “Yango wana sasaipi
kokweisama ezali te mpo na baoyo bazali kati na Klisto Yesu.”
Baoyo bazali KATI na Klisto. Baoyo baleki longwa na kufa
koingela na Bomoi; bomoni, tozali na kokweisama te mpe tozali
kati na Klisto Yesu. “Baoyo batambolaka yengebene na nzoto te,
kasi yengebene na Molimo.” Bomoni? “Ye oyo akoyoka Maloba
na Ngai, akondima Motindi na Ngai, azali na Bomoi na Seko.”

401 Mpe soko nayambami kati na Klisto, mpe Klisto azui
kosambisama na ngai, mpe nayambi bolimbisi na Ye mpo
na masumu na ngai, ndenge nini Nzambe akoki kosambisa
ngai? Asílá kosambisa ngai, ntango Asambisaki Klisto. Na
bongo nakosambisama te. “Na nsima ntango Nakomona Makila,
Nakoleka likoló na yo.” Bomoni?

402 Kasi, sikoyo, ezali bongo te mpo na moto na nkanza.
Akokende na esika ya minyoko. Mpe toyebi ete ezali ya solo.
Moto na nkanza azali na bomoi. Azali na esika ya minyoko.
Azali na esika oyo ayebi te…Yango wana bato na kosala na
milimo mpe bato na soloka babengaka milimo ya bato oyo basílá
kokende, babetaka masolo ya ntina te, maseki ya bosoto mpe
nyonso wana, soko bosilá komona yango. Malamu. Mpo na nini?
Bazali te…

403 Bótala Mme Piper, liboso ete bákoma lisolo na ngai ya
Ekamwiseli ya Donny Morton. Bato boni batangaki lisolo
yango? Iyo, mingi kati na bino, solo mpenza. Mpe ezali na
Reader’s Digest. Bomonaki? Liboso na yango mpenza, Mme
Piper, mosololi na milimo ya monene koleka oyo mokili etikálá
koyeba. Bakomaki lisolo na ye na nkasa zomi na mibale. Mpe
na mibu ntuku mitano…Bayambá ye na mokili mobimba, ná
bandangá ya science mpe nyonso wana, ete “asololaka mpenza
na bakúfi mpe bato yango bamataka.” Nini? Nkombo yaNzambe
etangamaki ata mbala moko te, kobongola motema te, lobiko na
nzoto kouta na Nzambe te, eloko moko te na ntina na Yango,
bomoni.

404 Likambo kaka moko, oyo bato yango balobaki: “John, oyebi
ngai te? Ngai nde George oyo azalaki na esika boye, mpe nasalaki
likambo boye-na-boye mpe boye-na-boye. Oyebi lisusu esika
wana tokendeki mpe tosalaki likambo oyo?” Bomoni, yango nde
nyonso oyo bayebi. Esili mpo na bango. Baleki longwa na…
Batikali—batikali na eloko mosusu te, bobele kosambisama.

405 Nzete ekweyaka na ngámbo oyo etengami. Mpe lolenge
oyo okufeli…Yango wana nandimaka likambo ya kobondela
mpo na bakufi te, bomoni, kosengela bamosusu mabondeli to—
to lisanga ya basantu mpe nyonso wana. Ekoki kosalema te,
kokokana na Liloba na Nzambe. Esalaka eloko te kobondela
mpo na moto ata nani nsima na ye kokende. Esili mpo na bango.
Bazali…bazali na…Basili koleka ndelo ekaboli mawa mpe
kosambisama. To bakei kino na mawa, to batangwe mosika na
mawa. Yesu nde alobaki bongo, na mokapo ya 16 ya Santu
Matai, A—A—Ateyaki malakisi yango; mokapo ya 16 ya Malako,
nabanzi. Mozui mpe Lasalo; moto moko te akoki kokatisa libulu
monene oyo, mpe akotikáláká kokatisa yango! Yango mpenza.
Bomoni? Boye ekati likambo.

406 Sikoyo, kasi ntango Klisto akufaki, nyonso esengelaki
kotatola ete Azali Klisto. Sikoyo tókende namotuna na yo. Eloko
ya liboso, minzoto eboyaki kongenga, moi elalaki, sanza eboyaki
kopesa pole na yango, mabelé esanzaki mabanga na yango, na
kufa na Ye. Mpe Akendeki koteya milimo oyo ezalaki na boloko,
oyo babongolaki mitema te na ntango ya motema molai na
mikolo ya Noa. Basengelaki koyeba nde Ye. Bótala yango! Mpe
soko esalemi ete mosumuki moko azali awa na mpokwa oyo,
kanisa yango na miníti moko. Mokolo moko, Nsango-malamu
oyo ozali koyoka, oyo ezali koteyama sika-sikawa, okosengela
kotatola na ntina na Yango. Na esika moko boye, okobuka
mabolongo, etali te nani ozali. Ekoki kozala nsima namibu nkoto
zomi, ntango mosusu ekosalema te kino ete…na ntongo. Na
ntango nyonso yango ekosalema, okogúmbama na esika moko
boye, mpe okoyoka bobele Nsango-malamu moko oyo koteyama
lisusu epai na yo.

407 Mpamba te nsima na milimo yango kozala na boloko, oyo
babongolaki mitema te ntango Enoka mpe bamosusu nyonso
bateyaki, mpe Noa…mpamba te motema molai ya Nzambe,
lokola sikawa, bazali kozela ete ntango yango ékoka. Mpe Noa,
Enoka mpe bango nyonso bateyaki, kasi bato yango bazalaki
koseka mpe kotiola bango. Bazalaki na kati ya boloko, mpe Yesu
akendeki koteyamilimo oyo ezalaki na boloko. Atatolaki! Likoló
etatolaki ete ezalaki Ye, mabelé etatolaki ete ezalaki Ye, ewelo
etatolaki ete ezalaki Ye!

408 Biblia elobi ete…ezalaki Dawidi, elekaki mibu mingi, na
Nzembo…Malamu, Ndeko, tánga Nzembo, soko olingi, kuna.
Nzembo 16:10. [Ndeko Neville atángi Likomi yango—Mok.]

[Mpamba te okotika elimo na ngai na ewelo te; okotika
mpe te ete Mobulami na Yo ápola.]

409 Tánga mpe likambo yango moko, ndeko, na esika oyo Petelo
ateyaki, na Misala, mokapo ya 2, molongo ya 27. [Ndeko Stricker
atangi Likomi yango—Mok.]

[Mpamba te okotika elimo na ngai kati na ewelo te,
okotika mpe te ete Mobulami na Yo ápola.]

410 Tanga milongo mibale likoló na yango, ndeko, mpo bózua
ndimbola na yango.

[Mpamba te Dawidi alobaki na ntina na Ye ete,
Nazalaki ntango nyonso komona Nkolo liboso na elongi
na ngai, mpamba te azali na loboko na ngai ya mobali,
mpo nákweya te:]

[Yango wana motema na ngai esepelaki, mpe lolémo
na ngai ezali na esengo; lisusu nzoto na ngai ekopema
na elikia:]

[Mpamba te okotika elimo na ngai na ewelo te, okotika
mpe te Mobulami na Yo ápola.]

411 Tánga molongo oyo elandi.

[Oyebisi ngai banzela ya bomoi; okotondisa ngai na
esengo ya elongi na yo.]

412 Iyo, bótala. Sasaipi, moninga na ngai Temoin de Jehovah,
nakolinga kotuna yo motuna na ntina na yango. Bomoni? Soko
ewelo ezali esika, Hades, Sheol, to ndenge nyonso olingi kobenga
yango, soko yango esukaka na nkunda, boye, mpo na nini
Alobaki: “Nakotika elimo na Ngai na ewelo te, nakotika mpe te
ete Mobulami na Yo ápola”? Olobi nini mpo na yango? Bomoni?
413 Nzoto na Ye ezalaki kuna, na nkunda; mpe elimo na Ye
ezalaki na lifelo, koteyáká, na ntango wana! Olobi nini mpo na
yango? Azongaki na theophanie na Ye. Elimo na Ye ezalaki na
nsé kuna, elongo na bato oyo bazalaki mpe na theophanie. Mpe
ezalaki kotatoláká epai na bango, ete “babongolaki mitema te,
na ntango ya motema molai.”
414 Ye…Na elobeli mosusu, Abetaki na ekuke. Mpe ntango
ekuke efungwamaki, na milimo nyonso oyo ebongoláká mitema,
Alobaki: “Ngai nde Momboto ya mwasi. Ngai nde Moto oyo
Enoka oyo…” Kuna na Paladiso, na esika mosusu. Bóbosana
bisika misato wana te, sikawa: esika ya bato na nkanza, esika ya
bayengebene mpe lifelo yango moko. Bomoni?
415 Kaka lokola bosato bosantu ya Likoló, lokola: Tata, Mwana
mpe Molimo Mosanto. Lokola bosato bosantu ya nyama:
mosakoli ya lokuta, nyama, mpe—mpe elembo ya nyama. Mpe
nyonso wana, bómikanisela, ezali nyonso kati na bosato bosantu.
Bosato bosantu esali bomoko oyo ebongi be. Moko ebongi be.
Yo obongi be, moko kati na misato: elimo, nzoto mpe molimo;
mai, makila mpe misisa. Bomoni, ata ozalaki eloko nini, osengeli
kozua misato mpo na kosala moko oyo ebongi be. Soki ozui
eteni ya talatála moko ya songe misato mpe otalisi yango na
moi, okozuamonama oyo ebongi be. Bomoni, na nyonso, osengeli
kozala na misato mpo na kozua moko oyo ebongi be.

416 Mpe sikawa, bómikanisela ete, ntango Akufaki, Akendeki
liboso koteya milimo oyo ezalaki na boloko te…oyo ezalaki na
boloko, mpe kotatola ete Azalaki “Momboto ya mwasi.” Azalaki
“Ye oyo Enoka amonáká koya elongo ná basanto na Ye nkoto
zomi.” Asengelaki kotatola Makomi oyo eteyamáká na Nowa,
mpe na Enoka, mpe na bayengebene, ete “Azalaki nde Moto
yango.” Nyonso esengelaki koyeba Yango!
417 Bongo Amataki kino na ewelo, mpe azuaki mafungola ya
kufa mpe ya ewelo lingwa na zabolo.
418 Amataki kino na Paladiso; Amemaki Abraham, Yisaka mpe
Yakobo, ná bayengebene; mpe basekwaki (Matai 27), babimaki
na nkunda mpe bakotaki na engumba, mpe bamonanaki na bato
na balabala. Aleluya! Yango mpenza!
419 Sikawa, kasi nzoto na Ye…Wana elimo na Ye ezalaki
awa kotatoláká epai na babungi, na nsé awa, abotolaki zabolo
mafungola, mpe abandaki kozonga mpe amemaki Abraham na
Yisaka; Elimo na Ye ezalaki kati na…Wana elimo na Ye ezalaki
kuna kosaláká yango, kuna na nsé, nzoto na Ye elalaki na
nkunda. Yango nde ntina oyo Yesu alobaki…Bato balobaka:
“Ee, mpo na nini Yesu alobaki: ‘Na mikolo misato, Nakosekwisa
yango. Na mikolo misato, Nakosekwa.’? Ye—Ye akufaki mokolo
ya Mitano nsima ya nzanga, asekwaki mokolo ya Lomingo na
ntongo.”
420 Kasi bótala malamu, ezalaki “kati na mikolo misato,” soko
bozui lexique. Mpamba te Ayebaki ete Dawidi, na nsá na
epakweli (ya epakweli ya Molimo Mosanto), alobaki: “Nakotika
te ete Mobulami na Ngai ápola.” Ayebaki ete ezalaki mpo na
Ye. Ayebaki ete elingaki koloba Ye. Ye nde azalaki Mobulami
ya Nzambe yango, mpe Ayebaki ete kopola ebandaka kati na
ngonga ntuku nsambo na mibale. Na esika moko boye na kati ya
mikolomisatowana, Akomaki kobima kuna lisusu, mpoMakomi
ekoki kobebisama te.
421 Mpe elaka moko na moko na kati Kuna ezali mpo na ngai
mpe ezali mpo na bino, ezali mpo na biso!
422 Alobaki: “Bóbebisa nzoto oyo, mpe Nakotelemisa yango na
mikolo misato.” Mpamba te Alobaki: “Nakotika elimo na Ngai
na ewelo te, Nakotika mpe te ete Mobulami na Ngai ápola.”
423 Ayebaki ete kati na mikolo misato, nzoto yango elingaki
kobima kuna. Atikalaki kuna mikolo misato mobimba te. Te,
misie, Asalaki bongo ata moke te. Atikalaki kuna kaka banda
mokolo ya mitano nsima ya nzánga kino mokolo ya Lomingo na
ntongo, ata cellule moko te ya nzoto wana ekokaki kobeba.
424 Mpe Akufaki, apakolamaki nkisi, mpe alalaki…to
azingamaki elamba, mpe atiamaki na nkunda moko. Na etuka
wana ya molungé mpe mai-mai, elingaki kozua mwa ba-ngonga,
mpe Alingaki kobanda kopola. Moto abandaka kobeb-…
kobeba, boyebi, nzoto ya moto, zolo na ye ezindaka mpe nyonso

wana, kopola ekoti; na etuka yango ya molunge mpe mai-mai.
Mpe elingaki kobanda kopola, mpo ezalaki nzoto. Kasi Ayebaki,
liboso ete cellule wana épola, ete Nzambe alobáká na nzela na
Dawidi mosakoli ete: “Nakotika te Mobulami na Ngai komona
kopola.”
425 Ndenge mpenza Azalaki kozua Liloba na Nzambe mpe
kobika yengebene na Yango! Sikawa, bilaka yango moko na
moko, kuna, oyo etalelaki Ye, Nzambe akokisaki yango moko
na moko. Mpe elaka moko na moko oyo etali mondimi, Nzambe
akokokisa elaka na Yango moko na moko. Amen. Ndimisama
bobele ete Ezali Solo. Amen. Boye, elimo na Ye…

Okanisi ete ezali…Te, bolimbisa ngai. Molimo ya Yesu
ezalaki wapi na mikolo misato oyo nzoto na Ye ezalaki kati
na nkunda?

426 Molimo na Ye ezalaki na ewelo, kuna na bisika ya nsé;
mpe Asekwaki. Mpe nakoki kobakisa mwa—mwa maloba awa,
oyo ekoki kosunga bino mingi mpenza. Ntango Asekwaki,
ya Ye…Ntango Asekwaki longwa na bakufi, Asilisaki naino
mpenza te mosala ya lisiko. Ya solo. Asengelaki kosukola eloko
yango mobimba mpenza. Motuya esilaki kofutama, kasi nsomo
ya ewelo, nsomo ya nkunda…Mpe awa, ntango A—ntango
Akufaki, Akobaki na mosala. Atikaki mosala ata moke te,
ntango Akufaki, Akobaki koteya!…?…Bolimbisa lolenge na
ngai ya kosala oyo elongobani te, nabanzi, kasi Atikaki ata moke
te!
427 Okokufa ata moke te! Nzoto na yo ekoki kopema mwa moke,
kasi Nzambe akosekwisa yango, Alakaki ete Akosala yango.
Kasi okoki kokufa te, kaka ndenge mpe Nzambe Akoki kokufa
te. Ya solo. Bótala, ya Ye…nsima na Ye kokufa, na oyo…
kokufa mpo na bayekoli. Alalaki mpongi, yango nde Asalaki.
Balalisaki Ye mpongi; ndenge Alobáká mpo na Lasalo ete:
“Nakokende kolamusa ye.” Nzambe asengelaki kolamusa Ye.
428 Bótala, Akitaki na mbala moko, Akobaki koteya. Mpe
Ateyaki milimo oyo ezalaki kuna, na boloko. Ye akendeki mbala
moko kino na lifelo, abotolaki zabolo mafungola. Amataki mpe
Ateyaki lisusu na Paladiso, mpe Asekwaki na mokolo ya misato.
Atambolaki elongo na bantoma na Ye mikolo ntuku minei,
mpe na nsuka ya mokolo ya ntuku minei, Amataki; mpamba
te, nyonso oyo ezalaka likoló na biso, kisoloka mpe nyonso
wana…Akataki kisoloka nyonso, ntembe nyonso, mpe Asalaki
molongo ya mabondeli longwa na mabelé kino na Nkembo,
ntango Amataki. Amataki mpe afandaki na loboko ya mobali ya
Lokumu na Ye. Molongi! Molongi Monene, bongo mpenza. Kufa
ekokaki kokanga Ye te! Lifelo ekokaki kokanga Ye te! Mabelé
ekokaki kokanga Ye te!
429 Ntango Azalaki awa na mokili, Apesamelaki…Akendaki
na engumba ya nsé koleka, epai ya bato ya nsé koleka, mpe

apesamelaki nkombo ya nsé koleka. Yango nde oyo moto asalaki
mpo na Ye. Akendeki na Yeliko, engumba ya nsé koleka. Moto
ya mokuse koleka asengelaki komata na nzete mpo átala Ye na
nsé. Yango nde esika moto atiaki Ye. Azalaki moto mpamba,
mosukoli-makaká, mosala mabe koleka oyo ekokaki kopesama.
Akómaki moto ya nsé koleka. Mpe Abengamaki na nkombo
ya nsé koleka oyo ekokaki kopesama, Belezebula, “mokonzi ya
milimo mabe.” Moto apesaki Ye nkombo ya nsé koleka, esika ya
nsé koleka, mpe atindaki Ye na bisika ya nsé koleka ya ewelo ya
nsé koleka.

430 Nzambe asekwisaki Ye mpe atindaki Ye na Lola ya Likoló
koleka, mpe ná Nkombo likoló na nkombo nyonso. Aleluya! Ee,
Asengeli kutu kokitisa miso mpo na komona Lola. Ngwende na
Yo etombolami likoló na bitando ya Likoló. Mpe Nkombo ya
nkembo koleka, oyo esilá kotangama na Likoló mpe na mabelé
esengeli kozala…ekangami na Ye. Yango nde oyo Nzambe
asalaki mpo na Ye. Moto atiaki Ye na nsé koleka, kasi Nzambe
Amatisaki YeLikoló koleka. Yewana, longwa na nsé koleka, kino
na Likoló koleka.

431 Akómaki moto ya nsé koleka, mpo Ákoka komema biso na
Likoló koleka. Akómaki biso, mpo biso, na ngolu na Ye, tókóma
Ye, bana na Nzambe. Kuna nde esika Akendeki. Amen! Nkombo
na Ye Epambolama. Abongisaki nzela mpo biso mpe tókoka
koya, mokolo moko: “Lokola Nazali na bomoi, bino mpe bozali
na bomoi.”

432 Oh, kokamwa te…Ntango moto asimbi emononeli wana,
etikálá kozala na moto moko te akoká kolimbola yango. Bameká
kutu kolimbola yango, babelaki liboma; loyembo ya nkembo
oyo: “Oh, bolingo na Nzambe, ezali ná bozui mingi mpe peto
mingi! Ezali na nsuka te mpe ezali makasi!” Eteni ya nsuka…
to nabanzi eteni ya liboso, ezali: “Soko totondisi mbu na mai
ya mokanda, Mpe soki bitando ya likoló ezalaki mokanda;…”
Boyebi esika bakutaki yango? Ekomamaki na ndako ya bato
ya liboma…na etutu ya ndako ya bato ya liboma. Moto moko
te akoki ata moke te kolimbola Bolingo na Nzambe. Oh, ekoki
kolimbolama ata moke te, oyo Asalaki mpo na biso. Oh la la,
ndenge nini bokoki kotia likoki moko kuna? Ezali ngolu na Ye,
banda na ebandeli kino na nsuka. Nabungaki, nasili, mpe ná
lisungi te, na ntina moko te, eloko moko te, mpe Ye, na ngolu
na Ye, ayaki kobikisa biso. Oh, la la. Yango ezali ya Ye…Wana
nde Nkolo na ngai. Wana nde bolingo na Ye, wana nde bolamu
na Ye.

433 Sikoyo totikali na miniti pene na nsambo mpe na mituna
pene na zomi na mitano mpe…

62. Okanisi ete ezalimalamumpo basi básalamosala ya kosalisa
bandeko libanda na ndakonzambe?

434 Ee. Ezali kaka motuna, kaka…motuna na ntina na Makomi
te, kasi…Na ntembe te, nakanisi bongo. Iyo, misie, biso nyonso
elongo, tozali basali. Basi bazali na bisika na bango, na ntembe
te. Iyo, misie. Bósala mpenza misala nyonso ya kosalisa oyo
bokoki kosala, mpe Nzambe akopambola bino mpo na yango.

Malamu, sikawa tótala:
63. Nabondeli ólimbola bosanto bosantu. Ndenge nini Mwana

akoki kofanda na loboko ya mobali ya Tata, azali kolobela
mpo na…epai na Tata, soki bazali bato mibale te?

435 Ee, moninga molingami, ezali…ezali—ezali emoniseli. Soko
Yesu alobaki: “Ngai na Tata na Ngai tozali Moko,” boye, ndenge
nini bakoki kozala mibale? Bomoni? Sikawa, bazali mibale te.
436 Mokolo moko, mwasi moko alobaki na ngai, nazalaki
kolimbola yango, alobaki: “Yo ná mwasi na yo bozali—bozali
mibale, atako bozali moko.”
437 Nalobaki: “Kasi, mpo na Nzambe ná Mwana, ezali ndenge
mosusu, bomoni.” Nalobaki: “Ozali komona ngai?”

“Iyo.”
“Ozali komona mwasi na ngai?”
“Te.”

438 Nalobaki: “Na bongo, mpo na Tata ná Mwana ezali ndenge
mosusu; Yesu alobaki: ‘Ntango omoni Ngai, omoni Tata.’”
Bomoni?
439 Tata mpe Mwana…Tata, azalaki Jehovah (Nzambe) na-
Nguya-nyonso afandi kati na mongombo oyo ebengamaki Yesu
Klisto, oyo azalakiMwana naNzambemopakolami. Yesu azalaki
Moto, Nzambe azali Molimo. Mpe moto moko te amóná Nzambe,
ata na ntango moko te, kasi Mwana na likinda ya Tata nde
asili kolimbola Ye. Azalaki…A…Bomoto na Ye, bozali na
Ye, Bonzambe na Ye, nyonso oyo Ye azalaki, Azalaki Nzambe!
Azalaki Nzambe, kolongola te, to kobakisa te. Ata bongo,
Azalaki Moto. Azalaki Moto, ndako oyo Nzambe afandaki kati
na yango. Ya solo, Azalaki efandelo ya Nzambe.
440 Sikoyo, soko bolingi kokoma mwa Makomi na ntina na
yango: Ndeko Neville, soko okoki kozuela ngai Santu Malako
14:62. Mpe Ndeko mwasi Wood, yo zuela ngai Baefese 1:20.
Moto mosusu azali na Biblia? Ee, tombola loboko. Ndeko mwasi
Arnold, ozali na yango kuna? Malamu, yo zuela ngai Misala 7:5.
Malamu. Malako 14:62, Ndeko Neville; mpo na Ndeko mwasi
Wood, ezali Baefese 1:20; Misala 7:5, Ndeko mwasi Arnold.
441 Malamu, ozui yango, Ndeko Neville? Malamu, tánga sikawa.
[Ndeko Neville atángi Likomi yango—Mok.]

[Mpe Yesu alobaki ete, Ngai nazali: mpe bokomona
Mwana na moto kofanda na loboko mobali ya nguya,
mpe koya kati na mapata na likoló.]

442 Malamu, sikawa, bótala lisakola ya liboso wana, Yesu
alobaki: “NGAI NAZALI.”
443 “NGAI NAZALI.” NGAI NAZALI yango ezalaki Nani?
Etikálá kozala na moto moko te na mokili mobimba, oyo
akokaki kolimbola Yango. Kutu le…bino baoyo botángaka
lexique mpe nyonso wana, etikali kozala na moto moko te,
oyo akokaki koyeba…Ezali J-v-h-u. Ata Baebele ya mayele
mingi bakokaki kotánga Yango te. Nzete ya kopela móto kuna,
mokolo wana, ntango Akutanaki na Mose, Ezalaki J-v-h-u.
Boye, batángaki Yango “J-o-h, Jehovah,” kasi Ezali “Jehovah”
te. J-v-h-u, bomoni, moto moko te ayebi.
444 Mpe bokoloba: “Ee, Mose akokaki kotánga Yango te.”
445 Alobaki: “Náloba Nani?”
446 Alobaki: “Loba: ‘NGAI NAZALI atindi yo. NGAI NAZALI.”
447 Sikoyo bótala malamu, NAZALI ezali na eleko bébe,
“Nazalaki” to “Nakozala” te, NAZALI. Sikoyo, Alobaki: “Oyo
ekozala ekaniseli na bikeke nyonso: NAZALI.”
448 Sikoyo botala ndenge Yesu azalaki wana, na féti, mokolo
wana. Balobaki: “Toyebi sikoyo ete ozali na liboma.” Maloba
oyo esengeli: “Obungisi mayele.” (Kobungisa mayele ezali
“ligboma”). “Toyebi ete ozali na liboma. Ozali Mosamalia, ozali
na molimo mabe.” (Santu Yoane, mokapo ya 6) Mpe alobaki:
“Sikoyo, olobi ete ozali…omonaki Abraham, kasi ozali mobali
ya mibu ntuku mitano te?” (Ntango mosusu Azalaki komonana
lokola mwa mokóló koleka mibu na Ye, kasi Azalaki bobele
na mibu ntuku misato, kasi mosala na Ye.) Alobaki: “Olingi
koloba ete yo, ozali mobali ya mibu koleka ntuku mitano te, kasi
olobi ete ‘omonaki Abraham’? Toyebi sikoyo ete ozali na liboma.”
Bomoni?

Alobaki: “Liboso ete Abraham ázala, NAZALI.”
449 “NAZALI,” Azalaki NAZALI monene. Awa, Azali lisusu
koyebisa Bayuda yango, bomoni: “NAZALI! Mpe ntango
bokomona Ngai koya na loboko ya mobali ya nguya…” Boye
te?
450 Tanga yango lisusu, ndeko. [Ndeko Neville atángi Likomi
yango.]

[…mpe bokomona Mwana na moto kofanda na
loboko mobali ya nguya, mpe koya kati na mapata ya
likoló.]

451 Tanga oyo ya yo sikoyo, Ndeko mwasi Wood. [Maloba
mazangi na eteni oyo ya bande. Ndeko mwasi Wood alobi:
“Baefese 1:20?”—Mok.] Iyo, madame. [NdekomwasiWood atangi
Likomi.]

[Oyo asalisaki yango mosala kati na Klisto, ntango
asekwisaki ye longwa na bakufi, mpe afandisaki ye na
loboko na ye na mobali na bisika bileki likoló.]

452 Malamu, tanga oyo ya yo, ndeko mwasi. Bomoni, Ezali
mpenza ndengemoko. [Ndekomwasi Arnold atangiMisala 7:55.]

[Kasi ye, wana etondaki ye na Molimo Mosanto,
atombolaki miso mpenza, mpe amonaki nkembo ya
Nzambe, mpe Yesu atelemi na loboko na Nzambe ya
mobali,]

453 Sikoyo, bomoni, Ye-…Nzambe akokaki kozala na loboko
monene ya mobali te, bomoni, mpe Yesu atelemi na loboko
na Ye ya mobali. Loboko ya mobali elingi koloba “bokonzi.”
Bomoni? Ndakisa, bongo soko—soko nazalaki mokonzi monene
ya lingomba mobimba, to soko nazalaki episkopo ya lolenge
moko boye, bongo Ndeko Neville azui esika na ngai, alingaki
kozala loboko na ngai ya mobali. Bomoni, elingi koloba ete
azali…alingaki kozala na loboko na ngai ya mobali.
454 Sikawa, Yesu azali na loboko ya mobali ya Nguya. Sikoyo,
Alobi bongo, awa na Baefese, ntango azolimbola yango, Azali
na loboko ya mobali ya Nguya. “Nguya nyonso na Likoló mpe
na nsé” (Alobaki bongo, nsima ya lisekwa na Ye) “epesami na
maboko na Ngai. Nazali na nguya nyonso na Likoló mpe na nsé.
Boye, bókende kozalisa bayekoli na mabota nyonso, kobatisa
bango na Nkombo ya Tata, Mwana mpe Molimo Mosanto,
kolakisa bango kotosa makambo nyonso oyo esili Ngai kolaka
bino; tala, Nazali na bino elongo ntango nyonso, kino nsuka na
mokili.”
455 “Nguya nyonso na Likoló mpe nsé.” Ezali wapi…Soko
nzambe moko azali kuna na likoló, libanda na Ye, azali na nguya
te. Bomoni, Nzambe mosusu akoki kozala te. “Ba-nguya nyonso
ya Likoló mpe ya nsé” ezali na loboko na Ye. Boye, bomoni:
“Azali na loboko ya mobali,” (lokola moto oyo atunaki motuna
yango), elingi koloba te…
456 Sikoyo bótala, nzoto yango…Nzambe azali Molimo. Iyo,
bato boni basosoli yango? Bóloba: “Amen.” Nzambe azali
Molimo, Yesu azali Moto, mpe Yesu azalaki Nzambe akomaki
mosuni. Yesu azalaki…Biso tokokoka komona Nzambe ata
moke te, bomoni, Ye azali Molimo. Okoki komona molimo te.
“Moto moko te amóná Nzambe.” Moto moko te akokoka komona
Nzambe.
457 Mpe bótika naloba boye: “Bomóná ngai te.” Botikálá komona
ngai te na bomoi na binomobimba, mpe bokotikala komona ngai
te. Ya solo. Bomonaka nde nzoto oyo, oyo etalisaka nde moto oyo,
oyo azali na kati awa. Sikoyo, nzoto oyo ezali na Bomoi na Seko
te, kasi molimo nde ezali na Bomoi na Seko. Nzoto oyo ekozonga,
kasi ekoya lisusu na lolenge na yango, kaka ndenge mbuma
ya blé ekotaka na nsé ya mabelé. Boklisto etongami likoló na
lisekwa, na kotiáká eloko mosusu te. Lisekwa nde; Yesu yango
oyo akitaki, Yesu yango nde azongaki. Soko okiti ná suki ya

motane, okozonga awa na suki ya motane; soko okiti na suki ya
moindo, okozonga awa na suki yamoindo. Bomoni, ezali lisekwa.
458 Ntango obandaka kolia…Natunaki yango epai ya
monganga, eleki ntangomolai te, nalobaki: “Mpo na nini, ntango
nazalaki na mibu zomi na motoba…Mbala nyonso naliaka,
bomoi na ngai ezongaka sika?”
459 Alobaki: “Ya solo.”
460 Ozuaka ba-cellule ya sika—ya sika mbala nyonso oyo
asalaka…oyo—oyo nzoto esalaka…to oyo bilei esalaka ba-
cellule ya makila ya sika, mpe cellule ya makila wana nde
epesaka yo makasi koleka. Ndenge wana nde ozali na bomoi. Na
bongo, eloko moko esengeli kokufa mbala nyonso, mpo yo ózala
na bomoi. Mikolo nyonso, eloko moko ekufaka: soko olei mosuni,
ngombe ekufaki; to nyonso oyo oliaka; mpe mbisi ekufaki; to—
to blé ekufaki, mpo na kosala lipa; mpe mbala ekufaki, mpo
na kosala mbala; mpe…lolenge nyonso ya bomoi; okoki bobele
kozala na bomoi na nzela na biloko oyo ekufi.
461 Mpe okoki bobele kozala na bomoi ya Seko mpo eloko
moko ekufaki: Yesu. Ezali te mpo okotaki na lingomba, ezali te
mpo obatisamaki, ezali te mpo olobaka ete ozali Moklisto; mpo
ondimaki Bomoi ya Yesu Klisto oyo atangisamaki makila…
Makila oyo esopanaki mpo na yo, mpe oyambaki Ye lokola
Mobikisi na yo mpenza.
462 Sikoyo bótala, natuni boye. Nalingi kotuna bino likambo oyo.
Bótala oyo, ezali kitoko. Ntango mosusu nasílá kolakisa yango
(nayebi te) awa; nateyaka bisika ndenge na ndenge, okobosana
oyo olobaki na esika moko…na bisika mosusu. Kasi, mpo na
nini, kasi…
463 Sikoyo, nabanzi, Ndeko mwasi Smith…Nayebi te soko
nayebaki Ndeko Fleeman kuna kala to te. Mpe Tryphena,
nazali komikanisela ntango azalaki mwana moke. Obosani ngai
te, ntango nazaláká…nazalaki moke, mokuse, monene; suki
moindo, ya milelomilelo. Nazaláka kosala boxe. Oh, nazalaki
kokanisa ete nazalaki mobali kitoko na mokili. “Oh,” nazalaki
kokanisa, “moto moko te akoki kobeta ngai. Te, misie.” Kasi
na—nakweyaki na motambo na oyo wana, bomoni. Kasi na…
Sikoyo, nazalaki kokanisa: “Oh, oh.” Nazalaki kokanisa: “Soko
okoki kotia eloko moko na mokongo na ngai, nakotambola na
balabala ná yango.” Ya solo, eloko moko te ezalaki kotungisa
ngai. Mpe mbala nyonso nazalaki kolia, nazali kokóma monene
koleka mpe na makasi koleka, ntango nyonso. Mbala nyonso,
nazalaki kozua bomoi ya sika…Nazalaki kolia ndunda, mbala,
madesu, mpe misuni, kaka ndenge naliaka lelo. Mpe nazalaki
kokóma makasi koleka mpe monene koleka, ntango nyoso. Mpe
ntango nakómaki na mibu pene na ntuku mibale na mitano…
464 Nakómá kolia malamu lelo, koleka ndenge nazalaki kolia
na ntango wana, bino nyonso oyo boyebi ngai, boyebi yango.

Nakoki kolia malamu koleka lelo, bino nyonso. Kasi mpo na nini
kasi, Ndeko Eagen, atako nakómá kolia bilei ya malamu koleka,
mingi koleka, ya vitamine malamu koleka mpe nyonso wana…
Kasi koleka nazali kolia, nazali kosila moke-moke. Mpe sikoyo
nabandi kokómamobange, mapeka egumbámá, libandi na motó,
suki ebandi kokóma pembe,mpemabokomasusa-masusa, elongi
ekótá, mapeka ezali kokweya, na ntongo ekómi mpasi mpo na
kolamuka, mpe…Oh, oh. Mpo na nini? Soki nazali kozongisa
bomoi na ngai sika mbala nyonso naliaka, mpo na nini kasi?

465 Soki nazali kosopamai longwa nambilíka kino na kopo, mpe
ekómi na kati-kati, na nsima, ebandi kokita ntango nyonso na
esika ya komata; mpe koleka nazali kosopa, koleka ezali kokita
mbangu. Yango mpenza. Mpe bokoki kotalisa yango polele te,
na science, soki bosengelaki kosala yango. Buku oyo nde eloko
bobele moko oyo etalisaka polele oyo Nzambe abongísá; ezali
mabongisi, Nzambe amonaki biso koya.

466 Bino mibali oyo bokóli, ná bino basi oyo bokóli, ntango
mosusu mibali na—na bino mosusu mpe basi na bino basili
kokufa, ntango mosusu. Yango esalaka te—yango esalaka eloko
moko te. Aleluya! Bazali bobele kuna, na ngámbo ya ridó,
kozeláká; ya solompenza.Mpe bazali namposamakasi ya kozala
lisusu elongo na bino. Ya solo, na ntembe te, ezali bongo. Bazali
namposamakasi ya kozala lisusu elongo. Biblia nde elobi bongo,
milimo oyo ezali na nsé ya etumbelo ezali kogánga: “Nkolo, kino
ntango nini?” Bomoni? Bazali na lolenge na bango oyo esengeli
te.

467 Nzambe atikálá kokela biso Banje te, Akelaki biso mibali
mpe basi. Tokozala ntango nyonso mibali mpe basi, mpo tozali
mbu—mbuma ya mayele ya Nzambe mpenza. Tokoki ntango
nyonso kozala mibali mpe basi.

468 Kasi nini esalaka bongo? Bomoni, ntango mosusu okanisaka
ntango boyaki kino na etumbelo, yo ná elenge mobali na yo,
bolobaki ete bolinganimoko namosusumpo ózalamwasi ndenge
elongobani na mobeko, mpo bóbika elongo na ekanganelo ya
bulee ya libala, ná bolamu ya Nzambe mpe bongo na bongo,
mpe litatoli mobimba oyo opesaki, mpe elaka oyo opesaki. Na
mbala moko, bobandi komona, bino mibale. Azalaki kotelema
semba, mpe suki na ye ezalaki kongenga; mpe mama azalaki na
mwa miso na ye kitoko, ya mwa moindo, to miso ya bléu, to soko
lángi nini. Oh, ndenge ozalaki kotala yempenza. Ozalaki kobima
kuna, otalaki papa: “Sikawa, sembola mapeka yango”; mpe
nsima na mwa ntango, ebandaki kokweya. Suki ya mama ebandi
kokóma pembe, arthrite ebandi mpe bongo na bongo. Mpe nsima
na mwa ntango, mama akufaki, to mobali nde akufaki.

469 Ezalaki nini? Ntango Nzambe amonaki bino botelemi kuna,
Alobaki: “Yango mpenza, ndenge wana nde Nalingi ete bózala.

Malamu. Kufa, banda mosala, kasi okoki kozua bango te, kino
Nápesa yo nzela.”
470 Oh, oh, nakanisi Yobo. Iyo, Nzambe akitisaki miso, Yobo
ayebaki ete Nzambe alingaki ye. (Mpe bótala ete akoki kozua
yo te.) Alobaki: “Azali na maboko na yo, kasi koboma ye te.”
471 Na nsima, na mbala moko, mapeka ebandaki kokweya, mpe
nsima na mwa ntango, ozali lisusu te. Nini ezalaki kokóma?
472 Sikoyo, na lisekwa ekozala na eloko moko te oyo ekotalisa
kufa. Eloko moko te ekoki kozala kuna, oyo ekotalisa mabelé
oyo, ya oyo…Bomoni, ozalaki kokóla, na mokano na Nzambe,
ozalaki na bomoi. Na nsima kufa ekotaki, ekweisi yo. Oliaka
kaka bilei yango moko mpe nyonso wana, omelaka kaka lolenge
ya mai yango moko, nyonso; kasi kufa ekoti. Kasi fotó esili
kozuama. Aleluya! Na lisekwa, okozonga lisusu na bomoi. Mpe
kufa ekozala te, to eloko moko lokola kufa te, to bompaka, to
bibosono to ata nini te. Kozanga kufa, tokokóma lokola Ye, ya
kobonga be mpo na libela. Aleluya. Oh, na…Ekoki kosala ete
moto nyonso ágánga, koleka mingi ntango okómi na mbula na
ngai.
473 Mbula na ngai ezali, nabanzi, ntango oyo okanisaka yango
mingi koleka mpenza. Okómi mpenza na mbongwna ya lolenge
wana, bomoni. E…Obandi komituna: “Mpo na nini nyonso oyo?
Nasali nini?” Natali na nsima awa, nakanisi: “Oh, mawa! Ee,
ekei wapi, Nkolo? Ngai oyo, na mibu ntuku minei na mwambe,
etikali mibu mibale, nakokóma na ndambo ya mibu mokama.
Fiuu! Nazali kaka…Bótala milimo moke oyo nalóngi; nazali
na mposa ya kolonga lisusu milimo milió na milió.” E Nzambe,
sunga ngai.
474 Namiyokaka nsoni mpenza, ata mpo na koya kopema awa.
Namilobelaka: “Oh, mbuma eteli na elanga, kasi basali bazali
moke. Bato milió na milió bazali kokufa kati na masumu mpe
na nsoni, mokolo na mokolo, yoka mbela na bango.” Nakei
kolala, kuna, na butu, kasi nazali koyoka bapagano kogánga
kuna na mikili mosika. Bazalaki koya nkóto na nkóto, balingaki
te ete nátika bango, mpe—mpe bazalaki wana, na libanda ya
mpepo, epai basengelaki kotia basoda kuna mpo bákóma epai
ngai nazalaki te, kaka mpo báyoka lisolo ya Yesu Klisto.
475 Kasi awa tokoki kobondela bato, mpe kotinda mayebisi na
zulunále mpe nyonso mosusu, mpe kozuela bango bisika ya
malamu koleka mpo na bango kofanda, kotia makambo oyo
ekosepelisa bango ná banzembo kitoko, bakoya mpe: “Ahhh! Ee,
nabanzi ete oyo wana ezalaki na yango mabe te, bazali bato ya
kondima na ngai te ata bongo.”
476 Oh, la la, eko—eko—ekoki koumela ntango boni? Ezali te…
ezali malamu te. Mpe awa tobwakaka ba-tone kiasa na kiasa
ya bilei na fulu, nzokande bato wana bakoki koyamba yango
na esengo. Mpe bazali bikelamo ya mokili lokola biso tozali.

Oh, biso…Ee, likambo wana ekoki lisusu koumela bongo molai
mingi te.
477 Malamu, sikoyo, Tata azali Nani? Tata mpe Mwana bazali
Moko. Bótala, na Yoane ya Liboso 5:7, Elobi: “Batatoli bazali
misato na Likoló, Tata, Liloba (elingi koloba Mwana)…Tata,
Mwana mpe Molimo Mosanto: bango misato bazali Moko.”
478 “Batatoli bazali misato na mokili, ezali mai, makila mpe
Molimo.” Yango nde biloko misato oyo ebimaki na nzoto ya
Klisto. Batobolaki mopanzi na Ye: mai ebimaki, Makila ebimaki:
“Nazongisi Molimo na Ngai na maboko na Yo.” Yango mpenza,
yango nde biloko misato yango. Misato oyo ezali moko te, kasi
eyokani kati na moko.
479 Tata, Mwana mpe Molimo Mosanto; Yoane ya Liboso 5:7,
elobi: “Misato oyo ezaliMoko.”
480 “Mai, makila mpe Molimo eyokani kati na moko.” Ezali
Moko te, kasi eyokani kati na moko. Boye Tata…Mpe eloko
bobele moko oyo nzoto ekoki kosala ezali ete, na ntango yango,
Nzambe akoki komimona Ye moko ete na nzela na etumbu
nzoto oyo eleki na yango, ezali na bokut…bokutani ezali wana
mpenza, bomoni. Na ntango yango nde Amonaka ete Makila
ezali katikati na Ye ná kosambisama. Tala Liloba na Ye oyo
elobaki: “Mokolo okolia yango, mokolo yango okokufa.” Mpe
awa Yesu alobaki: “Ngai…Kasi Nazui esika na bango. Bomoni,
Nazui esika na bango.”
481 Bózali koyeba lisusu lisolo na ngai ya mpokwa mosusu
ntango namonaki emononeli ya mwasi oyo azalaki mpenza mabe
na ndako yango kuna? Mpe nazalaki kokweisa ye, nalobaki:
“Nzambe, mpo na nini opanzi esika yango te?” Na bongo
Alakisaki bomoi na ngai, bomoni. Mpe napusanaki pembeni na
ye mpe nayebisaki ye likambo oyo eutaki kosalema.

Sikoyo motuna na ngai ya nsuka yango oyo.
64. Okanisi, kokokana na Makomi, ete Bayuda bakozala…

bakoyamba Klisto liboso mpenza na Konetolama ya
Lingomba?

482 Na—na—nandimaka mpenza ete Konetolama ya
Lingomba…Oyo ezali lolenge na ngai moko ya komona yango,
bomoni. Mpe soko tozalaki na ntango, tolingaki kolobela yango,
kasi tokomi—tokomi nsima ya ngonga ya ntuku mibale na moko
sikoyo. Bótala, nandimaka mpenza ete Bayuda bakoyamba
Klisto na Boyei na Ye ya mibale. Sikoyo bobosana te, mpo moto
yango áyeba likambo oyo ete, miso na biso ebomamaki, to, miso
na bango ebomamaki mpo biso tókoka komona. Moto nyonso
ayebi ete Makomi elobeli yango. Boye te? Paulo ayebisi biso
ete…ete tobomamaki miso…ete Bayuda babomamaki miso
mpo biso tókoka koyamba Klisto. Bomoni? Mpe biso tozali elaya
ya zamba, oyo epapami na nzete, na nzela na lokumu ya bana.

483 Sikoyo likanisi na ngai yango oyo, nakopesa bino kaka…
Batuni ngai: “Okanisi…?” Sikoyo ndenge ngai nakanisi ete
ekosalema, yango oyo. Nayebi te. Ézala nini, nandimisami ete, na
ngolu na Nzambe mpe na mawa na Ye, tokozala kuna; bomoni,
na ngolu na Ye, ézala nini. Ekoki kosalema ete násosola yango te,
kasi oyo ngai nakanisi yango oyo. Nandimi ete tokomi na ntango
ya nsuka. Nákondima ete eleko ya Mabota ezali kosuka sikoyo
mpenza. Nákondima ete tokómi na nsuka.
484 Sikoyo Bayuda; makambomibale, oyo esalaki ntango nyonso
Bayudamabe, yango oyo: Babomámámiso, bakokaki komona te;
mpe lokola Mabota, liboso, mbala mingi…
485 Nasololaki na Moyuda moko na Benton Harbor, Ndeko
mwasi Smith, bongo boyebi oyo alobaki na ngai? Kuna, na moko
na bipai ya Yisraele…na bisika ya Yisraele kuna. Motuna oyo,
na ntina na lobiko na nzoto ya mokufi miso moko. Mpe alobaki:
“Bokoki te kokata Bayuda na…Bokoki te kokate Nzambe na
biteni misato mpe kopesa Ye na Moyuda; kokómisa Ye Tata,
Mwana mpe Molimo Mosanto.” Alobaki: “Bokoki kosala yango
na Moyuda te, tozali basambeli bikeko te.” Alobaki: “Biso
tondimaka Nzambe moko.” Bomoni?
486 Mpe bokómisaka Nzambe misato: Nzambe Tata, Nzambe
Mwana mpe Nzambe Molimo Mosanto; na ntembe te, obomi
Moyuda miso, na ntango wana, mpo ayebi yango malamu
koleka. Ayebi yango malamu koleka wana. yango ekokómisa
yo mosambeli bikeko mpenza, kaka ndenge losambo ya bikeko
ezali, okómi na banzambe misato. Bosengeli kokómisa bango
Nzambe yango bobele moko, ezali banzambe misato te, ezali nde
misala misato ya Nzambe yango moko. Bomoni, Nzambe asalaki
kati na Botata, Asalaki kati na Bomwana, mpe Azali kosala
sikoyo na eleko ya mosala ya Molimo Mosanto. Ezali bobele
Nzambe yango moko.
487 Yango wana tozuaki etinda ya kobatisa na Nkombo na Tata,
Mwana, Molimo Mosanto; mpo, ezali te na nkombo ya…Na
Nkombo, bankombo te; na bankombo te, to na nkombo ya Tata,
na nkombo ya Mwana, na nkombo ya Molimo Mosanto; kasi
“na Nkombo ya Tata, Mwana mpe Molimo Mosanto.” Bomoni,
kososola ete Nzambe bobele moko yango ezali Klisto. Bomoni,
yango nde Nani ezali, ekoki kozala ndenge mosusu te. Bomoni?
Mpe Likomi…
488 Na—na bongo soko emoniseli na biso ezali ya lokuta, na boye
Petelo ná bantoma mosusu bateyaki likambo ya lokuta; mpo
moto nyonso na Biblia abatisamaki na Nkombo ya Nkolo Yesu
Klisto. Ata moto moko te atikálá kobatisama na “Tata, Mwana,
Molimo Mosanto,” ezali malakisi ya Katoliko. Nakoki kotalisa
bino yango polele, na maloba na bango moko, mpe na lexique na
bango mokompe nyonso wana. Ezali endimeli ya Katoliko kasi—
kasi malakisi ya Biblia te. Mpe moto moko te…

489 Ata Mokonzi ya Angleterre abatisamaki na Nkombo na Yesu
Klisto. Pene na mibu nkama motoba nsima na kufa ya ntóma
ya nsuka, na ntango oyo ebengamaki naino ata Angleterre te,
bazalaki kobenga yango “Angel Land.” Nde epai yango eútelá,
nkombo yango. Abatisamaki na Nkombo na Yesu Klisto.
490 Eloko oyo ebongolaki ye, ezalaki mwa ndeke oyo mwanó.
Ntango…Soko nakoki komikanisela, Santu Angelo te. Nkombo
na ye ezalaki nani, sikoyo? Agabus, Santu Agabus, nabanzi,
Naza mpenza koyeba te nkombo yango, sikoyo. Kasi, ata bongo,
akendeki kuna, mpe bazuaki…
491 Babengaki bango banje mpo, bato, Basulia mpe bamosusu
wana, bazalaki mwa lomposo moindo, kasi ba-Anglais oyo
bazalaki na suki milai ya mpembe, elíngama-lingama, suki ya
mosaka, ba-Anglo-Saxons, boyebi, bazalaki na miso bléu. Mpe
balobaki: “Bazali lokola Banje,” na bongo, babengaki mboka
yango “Mboka ya Banje.”
492 Mpe mo—mosali na Nkolo akendeki kuna, azalaki koteya
mokonzi na bango, mpe bafandaki na esika monene oyo
bapelisaka móto. Nazalaki kotánga lisolo yango, eleki ntango
molai te. Mpe mwa ndeke moko epumbwaki kino na kati ya pole
mpe ezongaki libanda, mpe mokonzi atunaki motuna: “Autaki
wapi mpe akei wapi?” Bomoni? “Ayaki kino na pole, mpe
tomonaki ye, mpe azongaki libanda, na molili. Ezali nzela moto
alandaka te?” ndenge alobaki.
493 “Kasi azalaki nini liboso ete ákota awa?” motei nde atunaki,
bomoni. Yango nde ebetaki mokonzi; mpe na ntongo elandaki, ye
ná bato ya ndako na ye babatisamaki na Nkombo na Yesu Klisto.
Ya solo.
494 Na nsima, nini? Moto ya liboso oyo amwangisamelaki mai
to oyo abatisamaki na lolenge moko boye, na nkombo ya “Tata,
Mwana, Molimo Mosanto,” esalemaki na lingomba Katoliko.
Komwangisamela mai ya liboso oyo esalemá, esalemaki na
lingomba Katoliko. Kosopela moto mai ya liboso oyo esalémá,
esalemaki na lingomba Katoliko. Lingomba Protestant bazalaki
ntango nyonso kobatisa…na Biblia, bantoma, bazalaki
kozindisamoto namai, na Nkombo na YesuKlisto. Bipai nyonso.
Bóluka esikamokompamba, oyo basalaki yango ndengemosusu,
bomoni.
495 Sikoyo, na oyo, na ntango monene oyo, Bayuda bakoki te…
Natunaki labi yango, nalobaki: “Rabi, ekoki kozala mpasi mpo
na yo kondimela basakoli?”
496 Alobaki: “Nandimelaka basakoli.”
497 Nalobaki: “Na Yisaya 9:6, alingaki koloba nini: ‘Mwana
mobali abotameli biso’? Azalaki kolobela nani?”
498 Alobaki: “Azalaki kolobela Masiya.”
499 Nalobaki: “Boye, Masiya yango akobotama?”

500 “Iyo, Akobotama.”
501 Nalobaki: “Boye, soko Asengeli kobotama, Azali na…
Akozala na mama.”
502 “Iyo, Asengeli kozala na mama. Mpe Asengeli mpe kozala na
tata,” alobaki bongo.
503 Nalobaki: “Na ntembe te. Ekozalampasi mpo na no kondima
ete ekozala te…ete Nzambe, Jehovah monene, Oyo afungolaki
Mbu Motane, akoki te kobota Mwana yango na mbotama ezangi
lisumu?” Bomoni? Ye wana.
504 Alobaki: “Kasi bokoki kokómisa Ye banzambe misato te.”
505 Nalobaki: “Azali banzambe misato te.” Nalobaki: “Masiya
akozala nani epai na Nzambe?”
506 Alobaki: “Akozala Nzambe.”
507 Nalobaki: “Sikoyo ososoli yango. Sikoyo ososoli yango, Azali
Nzambe.” Ezali mpenza bongo.
508 Bongo, amekaki koyebisa ngai, alobaki: “Ee, mobali yango
azalaki moyibi, Yesu ya Nasarete oyo. Azalaki moyibi.”
509 Nalobaki: “Rabi, Azalaki moyibi na ndenge nini?”
510 “Ee,” alobaki, “makomi na bino moko elobi ete ‘Akendeki na
elanga ya masango mokolo ya Sabata, mpe abukaki lisango.’”
511 Nalobaki: “Sikoyo, rabi, oyebi malamu koleka…mingi na
ntina na Makomi koleka wana. Likomi na bino moko elobi ete
elongobani na mobeko: ‘Elongobani na mobeko ete moto ákende
kolia masango ndenge alingi, kasi átia yango na libenga na ye te
mpo na kokende na yango.’ Mobeko na bino moko, ya ki-rabi.”
512 Mpe atelemaki wana mwa moke, a—a—andimaki yango,
mpamba te a—atatolaki. Alobaki, nsima na mwa ntango,
alobaki: “Ee, nini—eloko nini esalaki ete miso ya John…”
Alobaki: “Osalaki yango ndenge nini?”
513 Nalobaki: “Na Nkombo na Yesu Klisto.”
514 “Uh.” A—ayebaki te; alobaki: “Ee, bokoki kokata Nzambe na
biteni misato te.”
515 Nalobaki: “Azalaki Jehovah oyo amoniisami na mosuni,
Rabi. Ye…Yango nde oyo Ye azalaki, Azalaki Jehovah kati na
nzoto. Nkombo naYemoko ya bomoto, ezalaki Nkombo ya lisiko,
mpo nkombo mosusu ezali te, oyo epesami na nsé ya Lola, oyo
moto akoki kobika na yango, bobele na Nkombo ya lisiko ya
bomotowana: Nkolo YesuKlisto. Ya solo. Azalaki Nzambe, Azali
Nzambe, Akozala Nzambe mpo na libela, ezali mpenza ya solo,
Nkolo Yesu Klisto.”
516 Sikoyo, nandimi ete lingomba ya Mabota, kala mingi te…
bokokisami ya nzoto ya lingomba yaMabota. Bikuke katikati…
Yesu alobaki, na Matai 24, (nakozua bobele Likomi moko wana,

naminíti moko), Alobaki: “Bakonyata bitutu ya Yelusaleme kino
ntango eleko ya mosala ya Mabota ekosila.”
517 Sikoyo bótala. Nkolo na biso Yesu alobaki, na Matai 24, ete
Bayuda bakolongolama. Danyele alobaki, kala kuna mpenza na
basakoli ya kala, alobaki ete mpóso ntuku nsambo ekopesamela
Bayuda. Ete Masiya akoya (Mokonzi) mpe akosakola na kati-
kati ya mpóso ntuku nsambo yango, elingi koloba mibu nsambo,
Akolongolama na kati-kati. Bótala ndenge ebongaki be, Yesu
ateyaki mpenza mibu misato na ndambo mpe abakamaki
na ekulusu. Kasi ezali na misato…Ekutani mpenza na
motuna mosusu oyo. Batikali na mibu misato na ndambo, oyo
epesamelaki bango, na Bayuda. Esengeli kozala bongo.
518 Sikoyo soko bozui Emoniseli, mokapo ya 7, Yoane amonaki
Bayuda nkóto mokama na ntuku minei na minei oyo batiamaki
elembo, ya mabota zomi na mibale ya Yisraele. Bomoni oyo
nalingi koloba? Likambo moko etikali, oyo esengeli kosalema.
519 Sikoyo bótala ndenge ezali kitoko, liboso ete tósilisa sikoyo.
Bótala ndenge—ndenge ezali kokende. Sasaipi, Bayuda yango
batiámáki kati na molili.
520 Sikawa, Bayuda oyo bazali awa, mingi kati na baoyo bazali
awa, bazali kaka…boyebi ndenge bazali, bango nde basimbi
bozui ya mokili. Mpe bazali kaka—kaka bato ya mbongo, mpe
yango nde nyonso oyo bokoki komona epai na bango, bomoni;
mpe batondi na lolendo, bakipaka te, mpe bakolinga koyoka te.
Kasi, bazali baoyo wana te oyo Ye azalaki kolobela, soko botali
malamu.
521 Sikawa, Mabota…Sikoyo bótala malamu, etikali naino
mibu misato na ndambo mpo na Bayuda oyo. Sikoyo, Yesu
alobaki ete engumba ya Yelusaleme ekonyatama na Mabota
kino ntango eleko ya mosala ya Mabota…(Sasaipi, bino
baoyo bondimaka bileko ya mosala te, bolobi nini mpo na
yango?)…Kino ntango eleko ya mosala ya mabota ekosila. Mpe
ntango eleko ya mosala ya mabota ekosila (ntango ya Mabota
esili), nde engumba yango ekozongisama epai ya Bayuda. Mpe
Yesu abakisaki ete ekeke…Alobaki: “Ntango bokobima mpe
bokomonamosuke ebandi kobimisa nkasa na yango ya sika, mpe
banzete mosusu nyonso ebandi kobimisa nkasa ya sika,” alobaki,
“boyebi ete eleko ya molunge ekómi pene.” Alobaki: “Ndenge
mokompe, ntango bokomonamakambo yango kosalema, bóyeba
ete ntango ekómi pene, na ekuke; mpe solo Nalobi na bino ete
libota oyo ekoleka te, kino makambo oyo ékokisama.”
522 Sikoyo, bazalaki kolandela yango, na libota wana: “Yango
nde Azalaki kolobela.” Ata moke te!
523 Boyoka! Alobaki: “Libota oyo ekomona mosuke kobimisa
nkasa na yango ya sika.” Sikoyo bótala malamu, Alobaki: “Nzete
ya mosuke, ná banzete mosusu nyonso.” Sasaipi, na elobeli
mosusu: “Kolamuka moko ya mokili mobimba ekosalema na

ntango yango.” Sikoyo bótala lisakoli yango malamu, ndenge
esalemi mpe ekei na boyokani be. Sikoyo bótala malamu.
“Banzete mosusu nyonso ezali kobimisa nkasa na yango ya sika,
kozonga na bomoi.” Nzete, ntango ebimisaka nkasa na yango
ya sika, ezali kozonga na bomoi. Boye te? Sasaipi, moto nyonso
oyo alakisaka masakoli ayebi ete mosuke ezalaka ntango nyonso
Bayuda. Toyebi yango. Ezali Bayuda. Sasaipi…
524 Mpe bótala Yoele, ntango ekómaki ngala na ye, alobaki: “Oyo
likelele oyo ekataka etikaki, likelele oyo efulukaka eliaki yango;
oyo likelele oyo efulukaka etikaki, likelele oyo epumbwaka
eliaki yango; mpe oyo likelele epumbwaka eliaki…” Soko
botali malamu, ezali kaka likelele yango moko mpenza, na
bitape bikeseni: likelele oyo ekataka, likelele oyo efulukaka,
likelele oyo epumbwaka. Nyonso wana ezali kaka likelele moko,
ezali nde na bitape bikeseni ya bomoi na yango. Sikoyo bótala
malamu, kaka likelele yango ebandaki kolia nzete ya Bayuda
yango, kala, ekataki yango, mpe ebandaki kolia, kolia, kolia,
kolia, kino etikalaki ekumu ya mpamba; kasi bongo alobaki:
‘“Nakozongisa,’ elobi Nkolo, ‘mibu nyonso oyo likelele oyo
ekataka eliaki. Mpe Nakosala ete libota na Ngai ézala esengo.’”
Bomoni? Sikoyo, nzete yango esila koliama mobimba. Mabota
ekotisamaki kati na yango, ezali ya solo. Malamu, tosengeli
kobota mbuma.
525 Sikoyo wana ntango ya nsuka ekoya, wana tozokóma na
nsuka (soko namoni yango malamu), Nsango-malamu nde:
kolamuka moko ya monene esengeli kosalema.
526 Sikoyo, boyebaki ete bendele ya Bayuda nde bendele ya kala
koleka namokili?Mpe elalakimpongimibu nkótomibale, koleka
wana, pene na mibu nkoto mibale na nkama mitano. Bendele ya
Bayuda, monzoto ya nsonge motoba ya Dawidi, etikalá kopepa
te na mibu nkoto mibale na nkama mitano; banda ntango
bamemamaki na—na Babilone. Sikoyo, lokola Bokonzi ya Roma
ekómaki koyangela bango (mpe Masiya ayaki mpe baboyaki Ye),
mpe bapalanganaki na mipepe minei ya mokili. kasi boyebaki
ete na mwa zomi na motoba na sanza ya mitano, na mobu 1946,
bendele yango ezongaki likoló na Yelusaleme? Boyebaki ete na
mokolomwa nsambo na sanza yaMitano, namobu 1946,Mwanje
na Nkolo abimelaki ngai (na mokolo oyo elandaki) awa, mpe
atindaki ngai na mokili mobimba mpo námema kolamuka? Na
ntongo oyo elandaki mpenza! Ntango bendele yango emataki
likoló na Yelusaleme, wana moi ebandaki kolala na nsima ya
nzanga wana, Mwanje na Nkolo amonanaki awa na Etats-Unis,
na ntango yangomoko. “Ntango bokomonamosukempe banzete
mosusu nyonso kobanda kobimisa yango!”
527 Boni bazali komikanisela Monzoto oyo etelemaki likoló awa,
na Ebale Ohio, eleki mibu ebele, ntango Alobaki…Fotó na
Yango yango oyo, ezali naino awa, ntango Akitaki. Alobaki:
“Nsango na yo ekokende lokola mobongisi ya Boyei ya mibale,

kaka ndenge Yoane akendeki liboso, lokola mobongisi ya Boyei
ya liboso.” Mpe, bótala, kolamuka etamboli na mokili mobimba.
Bato nkóto ntuku na ntuku mbala nkóto na nkóto, ná kolamuka
monene.
528 Bato na mibeko nyonso, mpe bato ndenge na ndenge na
ekólo mobimba, mpe mangomba minene balobaki: “Mikolo ya
Billy Sunday esili.” Kasi ntango bamonaki lingomba kobanda
kozonga na bomoi (bato mpamba), basengelaki kolongola nsoni.
Charles Fuller alingaki kozua esika yango, kasi akómaki
mobange mingi; boye, balandaki Billy Graham. Mpe Nzambe
azuaki Billy Graham, to, lingomba Batiste nde bazuaki ye,
mpe bango nyonso basanganaki zingazinga na ye. Mpe Billy
Graham azali motei oyo akómi ata na loketo ya Ndeko Neville
te, na oyo etali kozala motei, ata moke te…te, soki moke te.
Kasi ezali nini? Basengelaki kosala bongo, ezali lisanga, mpe
bato nyonso bayanganaki zingazinga na yango, basanganaki
zingazinga. Billy alobaka ndenge moko. Bomoni, basengelaki
kosala bongo. Mpe esengelaki kosalema mpo na kokokisa Liloba
na Nzambe. Bazalaki na Molimo te, mpo básangana zingazinga,
boye, basengelaki kozua Liloba mpo báyangana zingazinga;
boye, basalaki yango. Mpe Billy azali motei moko kafukafu ya
Liloba, mpe bayanganaki zingazinga; boye, yango ekotisaki bato
nyonso ya mimeseno ya malili na lisanga na bango. Mpe Ezàli
ya molimo, ná lobiko na nzoto kouta na Nzambe, nguya, misala
mpe bongo na bongo, na nzela na bikamwa yaNzambe, ekotisaki
oyo…Lingomba, Mwasi na libala oyo anetolami, oyo azali na
Mafuta na mwinda na Ye, ekotisaki Ye na kolamuka moko.
Bomoni? Mpe lingomba ya momeseno ya malili ezuaki kolamuka
na yango. Mpe Yisraele bango oyo, balingi kozua kolamuka na
bango.
529 Nazali na filme moko kuna, na ndako na ngai na ngonga oyo,
Miniti Misato liboso Na Minwí. Mpe tozali na elili ya Bayuda
oyo bazali kozonga. Bazali kokóta; bomonaki yango na zulunále
Look. Mpe ba-masuwa etónda, oyo ezali kouta mosika na Iran
mpe na bikólo wana; Bayuda yango bayebaki ata te ete Yesu
asílá kozala na mokili, bakendeki kuna ntango bamemamaki na
Babilone. Yango nde nyonso oyo bayebaki. Bazalaki kobalola
mabelé…bomonaki yango kati na zulunále Look to Lifempe na
bazulunále misusu, ete bazalaki kobalola mabelé ná bisaleli ya
kala ya mabaya. Mpe ntango bamonaki ba-mpepo yango koya,
bamilobelaki: “Yango oyo,” mpo Nzambe alobáká na bango ete
‘“bakozala kuna, mpe bakozongisa bango na Yelusaleme likoló
na mapapu ya ba-mpongo.’” Ya solo. Bazali kuna. Mpe Bayuda
balobaki: “Yango oyo.” Bamataki noki-noki, mpe tozali na bilili
na bango, ná mingongo na bango mpenza, ntango batunaki
bango mituna; bazali kouta na mokili mobimba. Bamosusu
bamemaki mibange na bango na mokongo, ná bakufi miso mpe
bibosono. Mpe bazalaki kokita na ba-masuwa oyo euti bisika

ndenge na ndenge ya mokili, bazalaki kokota.
530 Mpe babandaki kolokota mabanga na mabelé, kotia yango
na mabenga; mpe lelo, basili komona maziba ya mai, ezali ekólo
ya liboso mpenza, na makambo ya bilanga, na mokili mobimba.
Mer Morte ezali na bozui mingi, koleka mokili mobimba elongo.
Bayuda bazali kozonga; ebombamaki na miso ya Mabota, kasi
bazali kobimisa fololo lokola rose.
531 Balobaki na bango—na bango Bayuda, balobaki: “Bozali nde
kozonga mpo na kokufa na mabelé na bino.”
532 Balobaki: “Tozali kozonga mpo tómona Masiya. Azali wapi?
Asengeli kozala awa.”
533 Ndeko, ntango bozali komona mosuke kobimisa nkasa
na yango ya sika, Alobaki: “Ekeke yango ekoleka te, kino
nyonso ékokisama.” Bótala kolamuka epai ya bato ya mimeseno.
Bótala kolamuka epai ya Lingomba. Bótala kolamuka oyo
elingi kobanda epai ya Bayuda, bazali kozela boyei ya Masiya.
Lingomba, Lingomba oyo etondi na Molimo, Mwasi-na-libala
elongo ná…baseka oyo bazali na mafuta na minda na bango
bakokota na Elambo ya Libala.
534 Bayuda bakoloba: “Yango mpenza. Nzambe na biso, oyo
tozalaki kozela, Ye wana.” Kuna nde ba-nkóto mokama na
ntuku minei na minei…oyo ba-Russellites babulunganaki ná
yango. Bayuda yango, oyo bakoyambaYe, bangowana. Balobaki:
“Nzambe na biso, oyo tozalaki kozela, Ye wana.” Bakomona Ye,
bakoloba: “Ozuaki yango wapi? Bilembo ya mpota oyo ezali na
maboko na Yo Ozuaki yango wapi?”
535 Akoloba: “Nazuaki na yango na ndako ya baninga na Ngai.”
Ya solo: “Na ndako ya baninga na Ngai.”
536 Akosala nini? Lingomba ya Mabota ekomemama na
Nkembo, mpe Mwasi-na-libala akobalama na Klisto.
537 Ndenge nini Yosefe amitalisaki epai ya bandeko na ye?
Abimisaki bato ya Mabota nyonso. Asalaki mpenza bongo.
Eloko nini ekokómela litika ya momboto ya mwasi? Dalagona
asanzaki mai na monoko na ye mpo na kobunda etumba;
Yesu alobaki: “Bakobwakama kati na molili ya libanda, mpe
kolela, konguluma mpe kolia mino ekozala,” bangonga mabe ya
minyoko mpe mimekano ekokómela lingomba ya Mabota.
538 Bongo likambo nini ekosalema? Ntango ngonga ya
kobomama ekokoka, wana Nzambe asili kokabola nyonso na
Bayuda wana, Yesu akozonga ndenge Yosefe asalaki. Ntango
bayokaki Yosefe, ntango abimisaki basinzili na ye nyonso
mpe bamosusu nyonso, mpe ntango amonaki Benyamina ná
bamosusu batelemi wana, mpe bazalaki kobongola motema
ndenge babomáká Yosefe. Bakanisaki ete babomáká Yosefe,
kasi azalaki wana, atelemaki liboso na bango. Alobaki: “Ngai
nde Yosefe. Nazali ndeko na bino.”

539 Na bongo balengaki mpenza: “Ezali Yosefe. Sikoyo toyebi
Ye.”
540 Ntango Akoloba: “Ngai nde Yesu. Nazali Masiya.”
541 Bakoloba: “Oh, oh, sikoyo, tobebi na biso!”
542 Nyonso wana esalemaki mpo na nkembo na Nzambe.
Ekozala te ete Azali…Ee, bazalaki koyoka ye kolela kino na
ndako ya Falo, Yosefe azalaki kolela mpo na bango.
543 Bózela ntango Yesu akomona Bayuda wana, oyo asengelaki
koboma bango miso mpo biso, Mabota, tózua libaku malamu
ya kokóta, wana ekozala ngonga moko nayebisi bino. Akozua
Bayuda yango, bómitungisa te, Bayuda yango bakobikisama.
Iyo, misie, basengeli kozala kuna.Mpe yango nde likanisi na ngai
mpo na yango, nazokoka komona yango na esika mosusu te, kati
na Makomi. Bosengeli lisusu kosala ete nyonso misato étikala
elongo.
544 Bosengeli kosala ete ba—baseka oyo balali mpongi, li—
lingomba ya biyambweli, étikala ndenge esengeli, bomoni.
Bosengeli kozua lingomba…Elingi koloba, Bayuda liboso,
Bayuda liboso, azali mokufi miso oyo azali kozela na pembeni.
Bosengeli kozua etape ya mibale, elingi koloba moseka oyo
alali mpongi, oyo asalaki na bolembu, abimaki mpe azalaki
kosambela, akotaki na lingomba, mpe azalaki moto malamu.
Bongo bosengeli kozua Lingomba, ya molimo, Konetolama,
Mwasi-na-libala, tala ye wana. Bato misato wana, bokoki te…
basanganisangani te, ata moke te. Bango nyonso bazali ndenge
moko te. Ba-Temoin de Jehovah balobaka ete “bato nkóto
mokama na ntukuminei naminei wana, bazali Mwasi na libala”;
ezali libunga. Wana ezali Bayuda, bomoni. Ezali na Mwasi na
Libala, Bayuda mpe moseka oyo alali mpongi. Bozui bango
nyonso, mpe bolobi: “Ee, bango nyonso misato bazali na bisika
bikeseni.” Bango nyonso bazali bitonga misato ya bato bikeseni.
Ya solo, bakoki te.
545 Na bongo, ntango Yesu akozonga na mokili…Bayuda,
bazali banani? Mikube ya tempelo. Mpe ntango Yesu akozonga,
Akoya elongo ná Mwasi na libala. Yesu ákoya mbala misato:
Ayei mbala ya liboso mpo na kosikola Lingomba na Ye, Ákoya
mbala yamibale mpo na kozuaLingomba na Ye, Ákoyambala ya
misato elongo náLingomba naYe. Bomoni? Ya solompenza. Boye
nyonso ezali boyei monenemoko ebongi be, nyonso ezali Nzambe
monene moko abongi be; nyonso ezali Klisto monene moko
abongi be; Lingomba monene moko ebongi be, lisiko monene
moko ebongi be,…nyonso; ezali boyei misato, kasi nyonso ezali
kati na Moko. Bomoni? Ezali bato misato te, misato te oyo; ezali
bobele Moto moko, Lingomba moko, Nzoto moko, Klisto moko,
Nkolo moko “kati na bino nyonso, mpe na nzela na bino nyonso,”
mpe bongo na bongo ndenge wana. Nyonso kati na moko!
546 Nkolo apambola bino. Nakangi bino ntango molai.

547 Soko Nkolo alingi, sasaipi, soko esalemi ete náya lisusu
kolekisa mwa bampokwa, to mokolo ya Lomingo moko na
mpokwa to eloko moko ya ndenge wana, soko mokengeli, awa,
azali na eloko moko te, na motema na ye, nakomeka koyanola
na mituna oyo. Oo, mituna mosusu ya kafukafu ezali awa. Bato
boni bakolinga koyoka yango? Oo, nalingi yango mpenza. Bótika
nátánga yango lisusu, noki-noki mpenza, liboso ete tózongisa
losambo na mokengeli.
548 Bóyoka naino oyo:

Mabanga yango ezal-…? Mabanga oyo ya Emoniseli 21
ezali kotalisa nini? Ezali motuna malamu.
Limbola banyama minei ya Emoniseli 5. Yango mpe ezali
malamu.
Mibangé ntuku mibale na minei ezali banani? Yango mpe
ezali malamu, bomoni.
Nsinga ya motane ya Genese 38 elingaki koloba nini?
Bomikanisela, akendeki kozua mwasi ya mwana na ye
moko, mpe abikaki na ye lokola mwasi ya ndumba; mwasi
apesaki ntalo mpe mobali ayaki; na nsima, ntango mwana
abotamaki, bakangaki nsinga ya motane na loboko na ye
(apusaki mpo ábima kasi azongaki na kati), oyo—oyo ya
mibale abimaki liboso na ye. Oh, ezali motuna malamu; ya
solo mpenza.
Makabo nini nde ekotindama, kokokana na liwa ya batatoli,
na Emoniseli 11? Ezali ntango Mose ná Eliya bakoya lisusu
mpo na kolamuka ya bato nkóto mokama na ntuku minei na
minei yango. Makabo yango ezali nini? Bótala malamu oyo
yango ezali, ezali kitoko mingi.
Basantu bakozala wapi nsima na bokonzi… (ezali motuna
malamu, oh. Bako…)…yamibu nkoto? Bakozala na nzoto
ya ndenge nini?
Tokosambisa banje ndenge nini?
Mpo na nini suki, ekokóma nini liboso na banje, na Bakolinti
ya Liboso?NaBuku yaBakolinti ya Liboso.Mitunamalamu,
ya malamu mpenza.

549 Nkolo apambola bino. Nalíki ete Nkolo akopesa biso nzela
ya koyangana elongo mpe kosolola na ntina na makambo yango,
nyonso wana ezali mpo na nkembo na Ye. Tokoki kozanga
koyokana na makanisi likoló na yango; kasi nakoloba likambo
moko, soko bino nyonso bozali na esengo mpo na koyoka yango
lokola ngai nazali kolobela yango, tozali kolekisa ntango ya
malamu mingi. Amen. Amen.
550 Malamu, Nkolo ázala malamu mingi epai na bino sikoyo.
Bóbosana mayangani te. Emisió ya Ndeko Neville, sikoyo,
oyo ekozala na WLRP, mokolo ya Mpóso na ntongo, na
ngonga ya libwa; Lisanga ya ba-Neville minei, nandimisami ete

bakosepelisa bino, bófungola radiompe bóyoka bango.Mpe soko
nakokoka, soko nazongi na ntango malamu, to soko namoni
ete nalingi kozonga, nakobenga mwasi na ngai; soko Nkolo
apesi ngai nzela ya kokende kotala mobange molingami Ndeko
Bosworth. Ngai…Bino nyonso…mpe nakozonga mokolo ya
Lomingo na mpokwa.
551 Nkolo ázala malamu epai na bino sikoyo. Mpe ndeko,
mokengeli, yaka naino awa mwa miniti; natiki ete ázua
liyangani. Mpe:

Bóbosana libondeli na libota te,
Yesu alingi kokutana na bino kuna;
Akomema mikumba na bino nyonso,
Oo, bóbosana libondeli na libota te.

552 Bosepeli na yango? Bato boni bobondelaka na bandako na
bino moko? Tótala, nyonso…nyonso…Ezali malamu, bótikala
pembeni na Nzambe. Bózala malamu, bana mike, Nzambe
akopambola bino.

Malamu, Ndeko Neville. 

